
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Къэбэрдей-Балъкъэр Республи-
кэм Iэтауэ щагъэ лъэ пIащ Урысей 
студентыгъуэм и махуэр. Абы и 
щIыхькIэ КъБР-м и Iэтащхьэ КIуэ -
кIуэ Казбек ехъуэхъуащ ди щIына-
лъэм щыпсэу, щеджэ студентхэм. 
Республикэ унафэ щIым къыхигъэ-
щащ студентыгъуэ пIалъэр гъащIэм 
щыщ Iыхьэшхуэу зэрыщы тыр, абы 
ирихьэлIэу цIыхум и хьэлыр зэры-
зэфIэувэр, къыпэщылъ дунейр зэ-
ры хъунур зэриубзыхур.

IЭТАЩХЬЭМ жиIащ Къэ бэрдей-
Балъкъэрым и студенхэм щIэныгъэм, 
еджэныгъэм, спортым, творчествэм 
ехъулIэныгъэ куэд щызыIэ рагъэхьэу, 
жылагъуэ гъащIэм жыджэру хэту, про-
ект гъэ щIэгъуэнхэр къыхалъхьэрэ 
 пхагъэкIыу зэрыщытыр. Абы ипкъ ит-
кIэ, унафэщIхэр хьэ зырщ абыхэм сы-
тым дежи ядэIэпыкъуну, я зэчиймрэ 
 Iэзагъымрэ зрагъэужьыфын хуэ дэу 
 Iэмалхэр къыхузэрагъэпэщыну, жэр-
дэм, тегуш хуэныгъэ, зэфIэкI яIэ къу-
деймэ, утыкушхуэхэм зэрихьэ фынур 
жиIащ Iэтащхьэм. 

А махуэ дахэм КIуэкIуэ Казбек яIу-
щIащ Къэбэрдей-Балъкъэрым и сту-
дентхэм. Къызэ хуэса ныбжьыщIэ 
акъылы фIэ хэм защыхуигъазэм Iэ-
тащ хьэм жиIащ: «Мы махуэш хуэм 
 лъабжьэ ин иIэщ, Урысейм и япэ 
еджапIэ нэхъыщхьэр къы щызэIуахам 
епхауэ, ар Моск ва къэрал универ-
ситетращ. Студентхэр гъащIэм щIэ-
щыгъуэу къы хыхьэ псори псын щIэу 
къэзыпхъуатэ ныбжьы щIэхэщ. Аращ 
абыхэм Iуэху гъуэщIэхэр къагупсысу -
рэ гъащIэм хапщэну щIыщыгугъыр, 
акъылкIи, жы джэрагъкIи пэ лъэщу 
къыщIалъытэр. 

Къэбэрдей-Балъкъэрым и студент 
мин бжыгъэм зэчиифIэ куэд яхэтщ, 
къызыхуигъэщIар пасэу къагуры-
Iуэжрэ щIэныгъэм, егъэджэныгъэм, 
спортым, творчествэм епха IэщIа-
гъэхэм ехъулIэныгъэш хуэхэр щызыIэ-
рагъэхьэу. А псори гумрэ псэмрэ 
къабгъэ дэкIыу, акъылкIэ зэрагъэза-
хуэу бгъэдохьэри аращ къащIехъу -
лIэр. Сэ сыхуейщ иджы ри ехъулIэны-
гъэ куэд фиIэну сынывэхъуэхъуну. 

Фэри къывгуроIуэ, нобэ ди къэра-
лыр гугъуехь куэд зэ рыхэтыр, дунейпсо 
зэныкъуэкъум и ныбжь къызэрытри-
дзэр, лъэпощхьэпо куэд зэ рыри-
хьэлIэр. Абы ипкъ иткIэ, фэри фи пщэ 
къыдэхуэ жэ уаплыныгъэр нэхъ ин 
 хъуащ. Фэращ ди къэралым и къэ-
кIуэнур тэмэм хъунымкIэ къалэны щIэ-
хэр зыгъэзэщIапхъэр, къэралыгъуэ 

 зэ Iузэпэщ диIэн папщIэ дяпэкIэ зи гуа-
щIэ езыхьэлIэн хуейр. 

Фи зэфIэкIым, зэчийм, къарум, жэ-
уаплыныгъэм, хэкуп сагъэм куэдкIэ 
елъытащ дунейпсо утыкум ди къэра-
лым щиубыдыну увыпIэр. ДяпэкIэ 
диIэну физикхэм, математикхэм, ин-
женерхэм я фIыгъэкIэ технологие-
щIэхэм да кIэщIыхьэнущ, уеблэмэ, япэ 
дищыфынущ, ди къэралым и лъэ-
щагъыр щIэдгъэбыдэу. 

Фэ тхыдэмкIэ, литературэмкIэ, нэ-
гъуэщI гуманитар унэ тIыныгъэхэмкIэ 
къыфхэкIыну егъэджакIуэхэрщ къы-
дэкIуэтей щIэблэр зыхуэдэнур зэ-
лъытар. Фэ ахэр зэрывгъа сэрщ зы-
теухуауэ щытынур щIэблэм я псэукIэр, 
гуп сы сэкIэр, тхыдэ, псэкупсэ, щэнхаб-
зэ лъапIэныгъэхэм хуа щIыну пщIэр. 
Ахэращ къэралым и лъэр быдэу щы-
зыгъэтыр. НобэкIэ нэгъуэщI еп лъы-
кIэхэр къытхалъхьэну хэту къытпэ щIэу-
ва къэрал хэм апхуэдэущ дазэ рыпэ-
щIэты фынур. Ди жылагъуэр зэ тезы-
къутэн, ди еплъыкIэхэр, гупсы сэкIэр 
дэзыгъэхъуэжын къарум пэщIэтыфы-
нур фэращ. 

Дауи, псом нэхърэ нэхъыщхьэр 
узыншагъэрщ, къы дэкIуэтей щIэблэм 
я узыншагъэр хъумэныр дяпэкIэ ди-
Iэну дохутырхэм, физичес кэ культу-
рэмрэ спортымрэ я лэжьакIуэхэм куэд-
кIэ елъытащ». 

УнафэщIым къыхигъэщащ къэра-
лымрэ республикэмрэ къыщызэра-
гъэпэща Iэмалхэр къагъэсэбэпу щIа-
лэгъуа лэм щIэныгъэ зрагъэгъуэтыну, 
лъагъуэ пэж къыхахыну, IэщIагъэлI 

Iэзэхэр къахэкIыну, я щIэныгъэмрэ 
зэфIэкIымрэ Къэбэрдей-Балъкъэ-
рым рэ Уры сеймрэ къыхуагъэсэбэпы-
фу хъуну зэращыгугъыр. 

- Дэ щIалэгъуалэм заужьын, я 
гусысэхэр гъащIэм хап щэн папщIэ, 
дяпэкIи тлъэкI къэдгъэнэнукъым, ар 
Урысейм и Президент Путин Влади -
мир иригъэкIуэкI политикэм и нэ-
хъыщхьэщ, - жиIащ  Iэтащхьэм. 

Къэбэрдей-Балъкъэр къэ рал уни-
верситетым щекIуэ кIа зэIущIэм сту-
дент 200-м нэблагъэ кърихьэлIащ. 
Абыхэм яхэтт дзэ Iуэху хэхам щыIахэри, 
щIэныгъэлI ныбжьы щIэхэри, ехъулIэ-
ныгъэш хуэ хэр зыIэрызыгъэхьахэри, 
ку рыт IэщIагъэ зэзыгъэгъуэтхэри, тха-
кIуэхэри, къэрал, щIы налъэ зэпеуэхэм 
щыте кIуахэри, жылагъуэ лэжьа кIуэ-
хэри, волонтерхэри, студент самоуп-
равленэм нэхъ жыджэру хэтхэри.

Студентхэм я къэпсэлъэ ныгъэм 
къы хэщащ къэрал щIыб политикэм, 
къэрал кIуэцI Iуэхухэм, социально-эко-
номикэ щытыкIэм, Урысейм, рес-
публикэм щекIуэкI хэм фIыуэ зэрыха-
щIыкIыр. Абыхэм упщIэ 30-м щIигъу 
иратащ Iэтащхьэм, езыхэм я еп лъы-
кIэхэр, гупсысэхэр къагъэлъэгъуащ. 

Дзэ Iуэху хэхам хэтахэми къыдэ-
кIуэтей щIэблэр гъэ сэнымкIэ сэбэп 
 хъуну зэры хьэ зырыр жаIащ, къищы нэ-
мы щIауэ гъэмахуэ зыгъэп сэхугъуэм 
школхэм къыщы зэрагъэпэщ лагерхэм 
студент отрядхэр гъэкIуэн зэрыхуейр 
къыхагъэщащ. 

Студентхэм къыхалъхьащ волон-
тёрхэр пщIэншэу жы лагъуэ транспор-
тым къришэкIыну игъуэу къызэра-
лъытэр, республикэпсо студсовет 
къы зэрагъэпэщын зэрыхуейр. Ди рес-
публикэр турист щIыналъэу зэры-
щытым ипкъ иткIэ, экологие щэнхаб-
зэм зегъэужьын зэ рыхуейр къы-
халъхьащ щIа лэгъуалэм, абы папщIэ 
курыт еджапIэхэм экологие фа куль-
тативхэр къыщы зэIуахым сэбэп зэ-
рыхъунур жаIащ. ЩIалэгъуалэ центр-
хэм, абы хэм я мыхьэнэм щы теп сэ-
лъыхьым еплъыкIэ гъэ щIэгъуэн куэд 
утыку кърахьащ студентхэм икIи КIуэ -
кIуэ Казбек а псоми хэплъэн зэры-
хуейр жиIащ.

ЗэIущIэм и кIэухым КIуэкIуэ Каз -
бек студентхэм иджыри зэ ехъуэ-
хъуащ къыхахауэ  зы хуеджэ IэщIа-
гъэм ехъу лIэныгъэхэр къыпэкIуэу 
ири лэжьэну, я зэфIэкIыр Къэ бэр -
дей-Балъкъэрым и зэ Iу зэпэщы ны-
гъэм къыхуа гъэ сэбэпыну зэ ри гуа-
пэри ды щIигъуащ. 

Къэбэрдей-Балъкъэрым и Жылагъуэ пала-
тэм щекIуэкIа зэхыхьэм щызэхуэсахэм Iэ щы-
традзащ 2024 гъэм гъатхэпэм и 15 - 17-м ди 
къэралым щекIуэ кIыну президент хэхыны-
гъэхэр ди респуб ликэм хабзэм тету къы щы зэ-
гъэ пэ щыным хуэгъэза зэгурыIуэныгъэм. 

АБЫКIЭ жылагъуэ зэгухьэныгъэхэмрэ хьэ ры-
чэтыщIэу щымыт IуэхущIапIэхэмрэ къагъэлъэ-
гъуащ хэхыныгъэхэр ще кIуэкIыну махуэхэр хаб -
зэм тету зэгъэ кIуауэ, хуитыныгъэмрэ нахуагъэмрэ 
щы тепщэу къызэгъэпэщынымкIэ, ап хуэдэуи а 
 зэманым хъыбарегъащIэ IэнатIэхэм  къатхэмрэ 
Интернетым къралъ хьэхэмрэ кIэлъыплъынымкIэ 
дэIэпы къуэгъу нэсу къызэрыувыфынумкIэ шэ-
сыпIэ зэрихьэр. 

ЗэIущIэр къызэIуихащ КъБР-м и Жы лагъуэ па-
латэм и тхьэмадэ Берд Хьэзрэталий. 

- Нобэ мыбдежым фыщызэхуэтшэсащ, ди 
къэралым щекIуэкIыну президент хэхыныгъэхэр 
 хабзэм тету ди республикэм къыщызэгъэ пэ щы-
нымкIэ хьэ рычэтыщIэу щымыт IуэхущIапIэхэри 
сэбэп зэрыхъуфынум  теухуауэ хъыбар фэдгъа-
щIэу, дэтхэнэми зэгурыIуэныгъэ щхьэхуэ фэт щIы-
лIэн папщIэ. Абы ипкъ иту, дэ дыхущIэкъунущ а 
махуэхэм хэхыныгъэхэм къекIуалIэ хэм (зи ныб-
жьыр балигъыпIэм иувахэм я деж къы щыщIэ-
дзауэ жьы дыдэ хъуахэм я деж щиухыжу) Iэ зэ-
рыщаIэтыр зэгъэ кIуауэ, нахуагъэми хуитыныгъэ-
ми тегъэщIауэ, щхьэхуиту ди щIыналъэм зэры-
щедгъэкIуэкIыным. ЗэгурыIуэныгъэм зэ ри тымкIэ, 
хэхыныгъэм щыдикъалэныр цIыхухэм я Iуэху 
еплъыкIэр къагъэлъэ гъуэным дыхэмыIэбэу, и 
зэхэтыкIэ-зэ хы хьэкIэр зэпIэзэрыту, хабзэм тету 
зэредгъэкIуэкIыным дыхущIэкъунырщ, - жиIащ 
Берд Хьэзрэталий, зэIущIэм щIэсхэм защыхуи-
гъазэм. 

АдэкIэ зэхыхьэр иригъэкIуэкIащ КъБР-м и 
Жылагъуэ палатэм и аппаратым и унафэщI Дья-
ченкэ Аннэ. 

- Дэ фыкъедгъэблэгъащ, 2024 гъэм и гъатхэ -
пэм Президент хэхыныгъэу ди къэралым ще-
кIуэкIынур, ди къару зэ хэтлъхьэу, тэмэму къызэ-
гъэпэща хъунымкIэ дызэрызэдэлэжьапхъэм теу-
хуа зэгурыIуэныгъэ щхьэхуэхэр фыкъызыбгъэ-
дэкIа IуэхущIапIэхэмрэ дэрэ зэтщIылIэн папщIэ. 
«Жылагъуэ штаб» зыфIэтщу къызэдгъэпэщ Iэ-
натIэм и лэжьыгъэр сыткIи хуиунэтIынущ къэра-
лым дежкIэ мыхьэнэ ин дыдэ зиIэ мы Iуэхум 
 щIы пIэхэм зэрызыщыхуагъэхьэзырымрэ езы хэ-
хыныгъэхэр хабзэм тету зэрекIуэкIымрэ лъы гъуэ-
зэным. ДызыгъэгуфIэщ, а лъэныкъуэмкIэ Iуэху-
тхьэбзэ зэращIэ фынумкIэ хъыбар дагъащIэу, 
 хьэ рычэтыщIэу щымыт IэнатIэ зыбжанэм мы зэ-
маным зэрызыкъытхуагъэзари. Зи гугъу тщIы 
Iуэхум теухуа зэгурыIуэ ныгъэхэр дяпэкIи етщIы-
лIэнущ ди республикэм и адрей жылагъуэ зэгу-
хьэ ныгъэхэми политикэ партхэми, - жиIащ абы. 

АдэкIэ Дьяченкэ Аннэ, зырызыххэу я цIэхэр 
 къриIуэурэ, утыкум къришащ къызэхуэсахэм 
ящыщу «Ассамблея народов России» урысей псо 
жылагъуэ-къэрал зэгухьэныгъэм и Къэбэрдей-
Балъкъэр къудамэм и унафэщIым и къуэдзэ 
 Жэман Мадинэ, «Боевое братство» урысейпсо 
 зэгухьэныгъэм и щIыналъэ къудамэм и испол-
комым и тхьэмадэ Абэнокъуэ Владимир, хьэ-
рычэтыщIэу щымыт «Ресурсный центр развития 
волонтёрства (добровольчества)» IуэхущIапIэм и 
республикэ къудамэм и унафэщI Хьэщэ Мила нэ, 
«Экология жизни» щIыналъэ зэхуаку жылагъуэ-
щIыуэпс зэщIэхъееныгъэм и тхьэмадэм и къуэ -
дзэ КIарэ Залинэ, Налшык къалэ округым и жы-
лагъуэ зэгухьэныгъэу «ЦIыхубзхэм я совет» зы-
фIащам и пашэ Дыджэш Лидие, «Народный 
фронт   за Россию» урысейпсо жылагъуэ зэщIэ-
хъееныгъэм КъБР-м щиIэ къудамэм и Iэтащхьэ 
Бакаев Евгений, Урысейм и юристхэм я зэгухьэ-
ныгъэм и республикэ IэнатIэм и унафэщI Къаз-
джэрий Людмилэ сымэ.

КъБР-м и Жылагъуэ палатэм и тхьэмадэ Берд 
Хьэзрэталий утыку къихьахэм зырызыххэу яIэ-
щIилъхьащ щIызэхуэса Iуэхум ехьэлIауэ Зэгуры-
Iуэныгъэ зэрызэращIылIам щыхьэт техъуэ тхылъ-
хэр.

КЪУМАХУЭ  Аслъэн.

Къару зэхэлъкIэ

Хабзэхъумэхэр бэлэрыгъынукъым
 УФ-м Къэрал кIуэцI IуэхухэмкIэ и 

министерствэм и къудамэу Къэбэр-
дей-Балъкъэрым щыIэм и коллегием 
и зэхуэсым КъБР-м и Iэтащхьэ КIуэ-
кIуэ Казбек хэтащ.

Къэбэрдей-Балъкъэрым и Унафэ-
щIыр ирагъэблэгъащ Къэрал кIуэцI 
IуэхухэмкIэ министерствэм 2023 гъэм 
зэрылэжьар къызэщIэубыдауэ къыщип-
щытэжа зэIущIэм. Видеоконференц 
жып хъэкIэ абы хэтащ УФ-м Къэрал 
кIуэцI IуэхуэмкIэ и министерствэм 
ЩIэп хъаджагъэхэр къыщIэгъэщыным-
кIэ и управленэм и унафэщI Монахов 
Сергей, КъБР-м и Парламентым и Уна-
фэщIым и къуэдзэ Жанатаев Сэлим, 
республикэм и хабзэхъумэ IуэхущIа-
пIэхэм я унафэщIхэр, министерствэм и 
лэжьакIуэхэр, жылагъуэм и лIыкIуэхэр. 

Хабзэхъумэхэм ирагъэкIуэкIа опера-
тивнэ лэжьыгъэхэм я фIыгъэкIэ яIэ 
ехъу лIэныгъэхэр къызэщIиубыдэу, уты-
кум къыщыпсэлъащ УФ-м Къэрал 
кIуэцI IуэхухэмкIэ и министерствэм и 
 къудамэу КъБР-м щыIэм и унафэщI Па-
влов Василий. Абы къыхигъэщащ укIы-
гъэхэр, цIыхум фэбжьрэ уIэгъэрэ щыт-
ралъхьэ щIэпхъаджагъэхэр, цIыхухэр 
хъунщIэныр, абыхэм уэрамым щеб-
гъэрыкIуэныр, ныбжьыщIэхэр зыхэпщIэ 
мыхъумыщIагъэхэр нэхъ мащIэ зэры-
хъуар. Электрон Iэмэпсымэхэм епхауэ 
зэрахьэ щIэпхъаджагъэхэр нэхъ къы-
щIагъэщыф хъуащ, гъуэгум къыщыхъу 
гузэвэгъуэхэм хэкIуадэхэм я бжыгъэми 

КъБР-м и Iэтащхьэ КIуэкIуэ Казбек лэжьы-
гъэ IуэхукIэ хуэзащ республикэм щIымрэ 
мылъку IуэхухэмкIэ и министр Тэхъу Аслъэн. 
ЗэIущIэм щытепсэлъыхьащ IэнатIэр 2023 
гъэм зэрылэжьамрэ къэкIуэну лъэхъэнэм я 
мурадхэмрэ.

И гугъу ящIащ Къэбэрдей-Балъкъэрым и къэ-
рал мылъкур фIагъ пылъу къэгъэсэбэпынымкIэ 
ирагъэкIуэкIа Iуэхухэм кърикIуахэм, респуб-
ликэм ЩIымрэ мылъку IуэхухэмкIэ и министерст-
вэм и унафэм щIэт IэнатIэхэм щIыналъэм и 
 бюджетым къыхуахьа хэхъуэм. 

Апхуэдэу блэкIа илъэсым и хэхъуэр сом мелуа-
ни 108,6-рэ мэхъу, зыхуагъэувыжауэ щытар сом 
мелуан 92-рэт. Къэрал мылъкур приватизацэ 
щIыным къыпэкIуэ хэхъуэмкIи зыужьыныгъэ 
 хъарзынэхэр яIэщ, зи гугъу ящI лъэхъэнэм ар 

сом мелуан 292,8-рэ мэхъу. Къапщтэмэ, 2023 
гъэр къызэщIэпкъуэжмэ, КъБР-м ЩIымрэ 
мылъку IуэхухэмкIэ и министерствэм республи-
кэ бюджетым къыхуихьащ сом мелуан 416-рэ.

Къэралым и Iыхьэ зыхэлъ хозяйствэ зэ-
гухьэныгъэхэр мылъкуншэ мыхъунымкIэ, 
абыхэм я финанс Iуэхухэр зэпIэзэрыт щIыным-
кIэ лэжьыгъэшхуэ ирагъэкIуэкIащ. Къэрал, му-
ниципальнэ мылъкухэр егъэфIэкIуэным хуэу-
нэтIауэ Урысейм и ФАС-м и чэнджэщкIэ пред-
приятэхэм я лэжьыгъэм зэхъуэкIыныгъэхэр 
халъ хьэ.

ЗэIущIэм къыщаIэтащ акционер зэгухьэны-
гъэхэм, къэрал предприятэхэм мы зэманым я 
финанс щытыкIэм, инвестицэ проектхэр къа-
гъэсэбэпкIэрэ ямыгъэIэпхъуэ мылъкухэм фей-
дэ къызэрырагъэщIыну Iэмалхэм.

Къэрал  мылъкум  къыпэкIуэ  хэхъуэр

КъБР-м и Правительствэм и УнафэщI Мусуков Алий ири-
гъэкIуэкIащ Iуэхугъуэ щхьэхуэхэм щыхэплъа зи чэзу зэIущIэ. 

Псоми япэу къащтащ «КъБР-м терроризмэмрэ экстремиз-
мэмрэ щыпэщIэтынымкIэ и къэрал программэм зэхъуэкIыны-
гъэхэр хэлъхьэным теухуауэ» КъБР-м и Правительствэм и 
унафэм и проектыр. Ар игъэбелджылащ Правительствэм и 
УнафэщIым и къуэдзэ, министр Къуэшырокъуэ Залым. Проек-
тыр тещIыхьащ КъБР-м и къэрал программэхэр Прави тельст- 
вэм 2023 гъэм жэпуэгъуэм и 4-м къищта унафэм техуэу 
щытыным. 

КъБР-м экономикэ зыужьыныгъэмкIэ и министр Рахаев Бо-
рис тепсэлъыхьащ республикэм и Правительствэмрэ фадэр, 
ту тыныр зэрызэрагъэкIуэкIым кIэлъыплъ федеральнэ къулы-
къум рэ зэрызэдэлэжьэнумкIэ зэраухылIа зэгурыIуэныгъэм. 

ЗэIущIэм къыщащтащ IэмалыншагъэкIэ Херсон щIыналъэр 
зыбгынэу ди республикэм щыпсэуну къэкIуахэм псэупIэ зэра-
гъэпэщын папщIэ сертификаткIэ мылъку яхухэхынымрэ унэ 
къа щэхун папщIэ зэ етыгъуэу Iэрагъэхьэну ахъшэмрэ теухуа 
проект щхьэхуэ. КъБР-м и Правительствэм игъэхьэзыра проек-
тыр къыхилъхьащ КъБР-м ухуэныгъэмрэ псэупIэ-коммунальнэ 
хозяйствэмкIэ и министр Бэрбэч Алим. Херсон къиIэпхъукIхэм 
зэрадэIэпыкъуну мылъкур «ЩIыналъэхэм зегъэужьынымкIэ 
фонд» компанием республикэм къыхуиутIыпщынущ. 

Министрым и гугъу ищIащ фэтэр куэду зэхэт унэхэр зе-
хьэнымрэ зыхуей хуэгъэзэнымрэ теухуа проект щхьэхуэми. 
Кхъа хэ хъуауэ къызэралъытам къыхэкIыу программэм ха-
гъэкIащ фэтэр куэду зэхэт зы унэрэ хабзэм къемызэгъыу зэрау-
хуэм къыхэкIыу къызэтрагъэувыIа униплIрэ. 

- Фэтэр куэду зэхэт унэхэр зехьэнымкIэ щIыналъэ програм-
мэм хагъэхьащ зи ухуэныгъэр ирагъэжьэжа уни 187-рэ. 2023 
гъэм зи унэ щIыбхэр зехьэн хуейхэм хабжащ Налшык, Лениным 
и цIэр зезыхьэ уэрамым тет унэ №39-мрэ КIэрашэм и цIэр 
зезыхьэм тет унэ №20 А-мрэ, - къыхигъэщащ Бэрбэчым. 

Министрыр щхьэхуэу тепсэлъыхьащ КъБР-м «Иджырей къалэ 
щытыкIэ къыщызэгъэпэщын», «КъБР-м и цIыхухэр псэупIэкIэ 
къызэгъэпэщын» къэрал программэхэм я паспортхэр 
гъэхьэзырыным. 

КъБР-м узыншагъэр хъумэнымкIэ и министр Къалэбатэ Рус-
там зэIущIэм къыщыпсэлъащ республикэм узыншагъэр хъу-
мэнымкIэ и IуэхущIапIэ щхьэхуэхэм я фIэщыгъэхэр зэрахъуэжы-
нум, я къалэнхэми къазэрыхэхъуэнум ипкъ иткIэ Правительст-
вэм игъэхьэзыра проектым теухуауэ. Налшык щыIэ кардиоло-
гие диспансерыр къалэ клиникэ сымаджэщ №1-м 
ха гъэ  хьэжынущ. Министрым къызэрыхигъэщамкIэ, иджырей 
технологиехэр къыщагъэсэбэп центрыр зэпэщ хъумэ, цIыхухэм 
иратыну медицинэ Iуэхутхьэбзэхэри нэхъыфI хъунущ. 

КъБР-м лэжьыгъэмрэ цIыхухэм псэуныгъэкIэ защIэгъэ-
къуэнымкIэ и министр Асанов Алим зэIущIэм щытепсэлъыхьащ 
КъБР-м и цIыхухэм ядэIэпыкъуным теухуа проектитIым. 

КъБР-м щIалэгъуалэм я IуэхухэмкIэ и министр Лу Азэмэт 
тепсэлъыхьащ IэнатIэм зегъэужьынымкIэ щыIэ программэм 
папщIэ республикэм и бюджетым щыщ мылъку муниципали-
тетхэм тегуэшэным хухэха проектым. Абы тету щIалэгъуалэ цен-
трхэр къызэIуахынущ, Iуэхугъуэ щхьэхуэхэри ирагъэкIуэкIынущ. 

ГУГЪУЭТ Заремэ.

хэщIащ. Министрыр тепсэлъыхьащ 
2024 гъэм гулъытэ нэхъыбэ зыхуэщIып-
хъэ лъэныкъуэхэм. 

 Зэхуэсым къеблэгъахэм захуигъазэу, 
КIуэкIуэ Казбек министерствэм и лэ-
жьакIуэхэм аргуэру фIыщIэ яхуи щIащ 
жэуаплыныгъэ яхэлъу IэнатIэм зэрыб-
гъэдэтым щхьэкIэ, министерст вэм и 
фIыгъэщ цIыху куэд щызэхуэс ма-
хуэшхуэхэр мамыру зэрекIуэкIри, хамэ 
къэралхэм цIыхухэм я гупсысэкIэр къа-
гъэутхъуэн папщIэ ялъэкI къыщамы-
гъанэ зэман гугъум республикэм и 
жылагъуэ гъащIэр арэзы укъищIу зэ-

рызэпIэзэрытри. Республикэм и Уна-
фэщIым къыхигъэщащ абы щхьэкIэ 
лэжьыгъэр къэбгъэтIасхъэ зэрымы-
хъунур, наркотикхэр зыщэ-къэзы-
щэхухэм япэ щIэтын зэрыхуейр, ныб-
жьыщIэхэм уа хуэбэлэрыгъынкIэ Iэмал 
зэримыIэр, компьютер Iэмэпсымэхэр 
къагъэсэбэпурэ лей зезыхьэхэм 
цIыхухэм зыкърамыгъэгъэпцIэн па-
пщIэ, набдзэгуб дзаплъэу ядэлэжьэн 
зэрыхуейр. 

 Хабзэхъумэ IуэхущапIэхэм я лэжьы-
гъэр зытегъэпсыхьа къудамэхэм язщ 
экономикэр къызыхуэтыншэу зекIуэ-

нымрэ коррупцэм (Iулъхьэ къеIыхын-
тынымрэ къэрал мылъкум хэIэбэнымрэ) 
пэщIэтынымрэ. «Бюджет мылъкур зыт-
хьэкъухэм ткIийуэ япэщIэтын хуейщ, 
псом хуэмыдэу Президентым и уна-
фэкIэ лъэпкъ проектхэмрэ жылагъуэ 
программэхэмрэ папщIэ къаутIыпщ 
ахъшэм хэIэбэхэм. 2023 гъэм гъуэгум 
текIуэдахэр нэхъ мащIэу щытми, 
апхуэдэ къэхъукъащIэхэм я бжыгъэм 
хэгъэщIыныр Къэрал кIуэцI IуэхухэмкIэ 
министерствэм и къалэн нэхъыщхьэу 
къонэ», - къыхигъэщащ КIуэкIуэ Каз-
бек. УнафэщIыр щхьэхуэу къытеувыIащ 
зи чэзур къэблагъэ президент хэхыны-
гъэхэм щIэпхъаджагъэ къыщымыгъэ-
хъуным хуэсакъын зэрыхуейм, къэра-
лыр дяпэкIэ зэрыпсэунур абы зэре-
лъытам. «ХэхыпIэхэм хабзэр зытетып-
хъэ мардэм тету щызегъэкIуэныр 
къалэн пажэхэм язщ», - жиIащ КIуэкIуэ 
Казбек. 

ЗэIущIэм и лэжьыгъэр къызэщIи-
къуэжкIэрэ, республикэм и УнафэщIым 
жиIащ зэхуэсым зи цIэ къыщраIуа къа-
лэнхэр гъэзэщIа хъун папщIэ, щIына-
лъэм унафэр щызезыхьэ къудамэ псо-
ри зэдэлэжьэн зэрыхуейр. «Шэч къы-
тесхьэркъым КъБР-м и хабзэхъумэ 
IуэхущIапIэхэм я лэжьакIуэхэр, къатехуэ 
жэуаплыныгъэр куууэ зэрызыхащIэм 
къыхэкIыу, щIэпхъаджагъэхэр къэмы-
гъэхъуным яужь дяпэкIи зэритынум, ди 
щIыналъэм цIыхубэр мамыру, къы-
зыхуэтыншэу щыпсэуным къарууэ яIэр 
зэрырахьэлIэнум». 

Тэтэрстан Республикэм и ви-
це-премьер Шайхразиев Ва-
силий зи пашэ къулыкъущIэ 
гуп лэжьыгъэ IуэхукIэ Къэ-
бэрдей-Балъкъэр Республи-
кэм къэкIуащ. КъБР-м и Iэта-
щхьэ КIуэкIуэ Казбек хуэзащ 

лIыкIуэхэм я пашэм икIи ди 
щIыналъэхэр зэрызэдэлэ-
жьэнум тепсэлъыхьащ. 

«Къэбэрдей-Балъкъэрымрэ 
Тэтэрстанымрэ куэд щIауэ 
зэпыщIащ ныбжьэгъугъэ, щэн-

хабзэ, сату-экономикэ унэтIы-
ны гъэхэмкIэ. Тэтэрстан Рес-
публикэм и Iэтащхьэ Минниха-
нов Рустам къэрал, политикэ 
лэжьакIуэ ахъырзэманхэм 
ящыщ зыщ, дэ абы сыт щыгъуи 
дыпыщIауэ дыдолажьэ феде-
ральнэ Iуэхухэр зэгъусэу зэфIы-
дох. 

Къапщтэмэ, иджырей Тэтэр-
станыр Урысей Федерацэм и 
хэгъэгухэм ящыщу жыджэру 
зызыужьхэм хабжэ, дэри зэгъу-
сэу дызэлэжьын куэд зи зэхуаку 
дэлъщ. Егъэджэныгъэ, узын-
шагъэр хъумэн, спорт, туризм, 
мэкъумэш IэнатIэхэмкIэ ды-
зэдэIэпыкъуным лъэныкъуитI-
ми ди фейдэ къыпэкIуэнущ. 

А псом къищынэмыщIауэ, 
Къэбэрдей-Балъкъэр Респуб-
ликэм тэтэру минрэ ныкъуэм 
щIигъу щопсэу, щэнхабзэ центр 
щолажьэ. Тэтэр лъэпкъым и ха-
бзэр, щэнхабзэр хъумэным 
ехьэлIа зэIущIэхэр къызэригъэ-
пэщу, адрей лъэпкъ зэгухьэны-
гъэхэми къэрал IуэхущIапIэхэ-
ми ядэлажьэу апхуэдэщ цен-
трыр», - щетх КIуэкIуэ Казбек и 
телеграм-каналым. 

УнафэщIхэм я зэIущIэр иуха 
нэужь, республикэ Iэтащхьэм 
къулыкъущIапIэхэм къалэн 
ящи щIащ дызыхуэкIуэ илъэс-
хэм Къэбэрдей-Балъкъэрымрэ 
Тэтэрстанымрэ зэрызэдэлэ-
жьэну программэр яубзыхуну. 

ЛъэныкъуитIми я сэбэпщ ЗэхъуэкIыныгъэ 
зыхалъхьа унафэхэр

Зыгъэхьэзырар
ЩХЬЭЩЭМЫЩI Изэщ.

 

Зи  мэкъу  Iуврэ  зи  мэш  
бэврэ  гузавэркъым.

Лъэпкъ Iущыгъэ:

Мы махуэхэмДи пщэдейр зэлъытахэр

ДызэкъуэтуЯ нэIэ щIэтщ

Къэбэрдей-Балъкъэр Рес-
публикэм щэнхабзэмкIэ и ми-
нистр Къумахуэ Мухьэдинрэ 
УФ-м и Къэрал Думэм и депутат 
Геккиев Зауррэ Къэзанокъуэ 
Жэбагъы и цIэр зезыхьэ Гъуаз-
джэхэмкIэ сабий еджапIэ №2- 
мрэ Сурэт щIынымкIэ сабий 
еджа пIэмрэ иджыблагъэ щы-
Iащ.

ХЬЭЩIЭХЭМ я гъусэу еджа-
пIэхэм кIуащ Налшык къалэм 
щIыпIэ унафэр щызегъэкIуэным-
кIэ и IэнатIэм и унафэщI Ахъуэхъу 
Таймуразрэ абы и къуэдзэ Атмур-
заевэ Земфирэрэ.

Ахъуэхъу Таймураз къызэрыхи-
гъэщамкIэ, мы еджапIэм къо-
кIуалIэ икIи ябгъэдэлъ зэфIэкIыр 
щыхагъа хъуэ зи ныбжьыр илъэ-
ситхум щегъэжьауэ илъэс пщы-
кIуийм нэс сабий 650-рэ нэбла-
гъэм. ЕджапIэм и лэжьыгъэр 
унэ  тIыныгъэ зыбжанэкIэ зэщхьэ-
щыхауэ ирегъэкIуэкI. Егъэ джэ-
ныгъэ лэжьыгъэр тещIыхьащ 
сурэт щIыным, къафэм, уэрэд 
жы Iэнымрэ ма къамэ Iэмэпсы-
мэхэм еуэнымрэ, театр утыку 
итыкIэм, гъуазджэм епха гуэдзэ 
IэщIагъэ зэмылIэу жьыгъуэхэм, 
эстетикэ гъэсэныгъэм, нэ гъуэщI-
хэми. ЕджапIэм и гъэсэну щыта 
куэдым сурэт щIынымрэ макъа-
мэмкIэ IэщIагъэрэ щIэныгъэрэ 
зрагъэгъуэтащ, щIыпIэ зэхуэ-
мыдэхэми щолажьэ.

ЕджапIэм и унафэщI Къуныжь 
ХьэIишэт зэрыжиIамкIэ, ар ща-
ухуар 1993 гъэрщ, илъэс 30 ири-
къуащ. «Сабийхэм я зэфIэкIым 
зыщрагъэужь еджапIэ къала-
щхьэм дэтын зэрыхуейм ехьэлIа 
жэрдэмыр япэу къыхэзылъхьауэ 
щытар философие щIэныгъэ-
хэмкIэ доктор, профессор, егъэ-
джэныгъэ-гъэсэныгъэ IэнатIэхэм 
гупсысэщIэ куэд къыхэзылъхьа 
Хъурей Феликсщ. ЯпэщIыкIэ 
еджапIэр абы къызэригъэпэща-
уэ щыта «Авторей университет» 
жыхуиIэм и зы къудамэу щытащ. 
ИужькIэ ар КъБР-м Егъэджэны-
гъэмрэ щIэныгъэмкIэ и минис-
терствэм и жьауэм щIэуващ. 
Нобэр къыздэсми а къулыкъущIа-
пIэм и нэIэ къыттетщ. Едгъэле-
ину къыщIэкIынкъым ди лэжьы-

ВДНХ-м щекIуэкI «Урысей» гъэлъэгъуэ-
ныгъэ иным махуэ къэс Iуэхугъуэ куэд 
 утыку къыщрахьэ. ЦIыху кIуапIэу, щхьэпа-
гъ къыщыпщIэ хъыбархэр къекIуалIэхэм я 
деж нагъэсу мэлажьэ Къэбэрдей-Балъ-
къэр Республикэм и утыкур. 2024 гъэр Уна-
гъуэм и илъэсу Урысейм зэрыщагъэувам 
ипкъ иткIэ, иджыблагъэ абы къыщызэра-
гъэпэща «Къыбдалъхуахэмрэ фIыуэ 
плъагъу хэмрэ» зэхыхьэм КъБР-м и Iэта-
щхьэм и чэнджэщэгъу Миронов Николай 
утыку къыщрихьащ «ЛIыхъужьхэм я бын-
хэр» Iуэ хур республикэм зэрыщыдэкIыр. 

АР УФ-м и Президент Путин Владимир и 
унафэкIэ хэгъэгухэм къыщызэрагъэпэща 
«Хэкум и хъумакIуэхэр» фондым хэту мэ-
лажьэ. Зи жэрдэмыр КъБР-м и Iэтащхьэ КIуэ-
кIуэ Казбекщ. Проектым и къалэн нэ-
хъыщхьэр дзэ Iуэху хэхам щыIэ щIалэхэм я 
бынхэм защIэгъэкъуэнырщ. Мы Iуэхур феде-
ральнэ къулыкъущIэхэми ягу ирихьри, ди Iэ-
тащхьэм къыдаIыгъащ, икIи нэгъуэщI щIы-
налъэхэми лажьэу щызэтраублащ.

Проектыр 2023 гъэм и мэлыжьыхьым щра-
гъэжьащ ди хэгъэгум. Абы нэхъыбэу хэтыр 
курыт еджапIэхэращ. Класс унафэщIу, пси-
хологыу, социальнэ лэжьакIуэу, школым и 
унафэщIым и къудзэу цIыху мини 5 пэрытщ 
абы. Ахэр дэтхэнэри къуажэхэм щолажьэ, 
дзэ Iуэху хэхам хэтхэм я бынхэр зыхуей-зы-
хуэныкъуэхэм кIэлъоплъ, социальнэ гъэ-
сакIуэхэр хухахыурэ гъащIэм тыншу зэры-
хэпсэукIыным хуаунэтI, щIалэгъуалэ Iуэхухэм 
къыхашэ, еджэнымкIэ, лэжьэнымкIэ сэбэп 
яхуохъу. А псори я нэIэ щIэту щIыпIэ адми-
нистр ацэхэм цIыху щолажьэ «Хэкум и хъума-
кIуэхэр» фондым пыщIауэ.

Дзэ Iуэху хэхам хэтхэмрэ абыхэм я унагъуэ-
хэмрэ ядэIэпыкъунымкIэ «Хэкум и хъума-
кIуэхэр» къэрал фондым и Къэбэрдей-Балъ-
къэр щIыналъэ къудамэм метр зэбгъузэнатIэ 
1000 и инагъщ, ар Налшык къалэ и Къэбэр-
дей уэрамым тетщ. ЩIыпIэм къалэм и дэт-
хэнэ хьэблэми уикIыу, тыншу уокIуэф. А унэ-
ращ зыхэтыр «ЛIыхъужьхэм я бынхэр» щIы-

гъэр къалэдэсхэм гунэс ящохъу 
жытIэмэ, сыт щхьэкIэ жыпIэмэ я 
сабийхэр куэду къыдашалIэ, зэ 
зы бын пажэ къэзышам, къы-
кIэлъыкIуэхэри дзыхь къытхуащI. 
ЩIэупщIэр зэрыкуэдым къы-
хэкIкIэ, ди еджапIэм и зы къуда-
мэ Хьэсэней къуажэм къыщы-
зэIутхауэ хъарзынэу мэлажьэ. 
Сыт хуэдэ Iуэхури екIуу зэфIэкIа 
хъун папщIэ, IэщIагъэрылажьэм 
бгъэдэлъын хуей есэныгъэхэм 
къищынэмыщIауэ, фащи щы-
гъын хуейщ. Ди еджапIэр къы-
зэрызэрагъэпэщрэ нобэр къыз-
дэсым зэрахьатэкъым. Зэры-
жаIэщи, утыку зэрихьэр лъапэ-
щи, къызэрикIыжыр напэщ. Ди 
лэжьыгъэм дызыщIэхъуэпс щы-
тыкIэр игъуэтащи, адэкIи къы-
хэдгъэхъуэну дыщогугъ», – 
жиIащ Къуныжьым.

Къумахуэ Мухьэдин еджапIэм 
и лэжьакIуэхэм ирагъэкIуэкI лэ-
жьыгъэ купщIафIэм щхьэкIэ 
фIы щIэ яхуищIащ, ар зэрыIэма-
лыншэр, щIэблэр дахагъэм 
щIэпIыкIын зэрыхуейр и псалъэм 
къыхигъэщащ. ЕджапIэр илъэс 
30 зэрырикъуам, щIэблэр гъэ-
сэным хэлъхьэныгъэ хуащIам па-
пщIэ, къулыкъущIэхэм абы и 
лэжьакIуэхэм фIыщIэ гуапэ 
тхылъхэр иратащ.

АдэкIэ Къумахуэ Мухьэдин, 
Геккиев Заур, Ахъуэхъу Таймураз 

сымэ Сурэт щIынымкIэ сабий 
еджапIэм кIуащ. Абыхэм къаIу-
щIащ IуэхущIапIэм и унафэщI Зэ-
хъуэхъу Валерэ икIи еджапIэр зэ-
гъэпэщыжыным хуэгъэза лэжьы-
гъэхэр зэрызэфIэкIар жиIащ, 
 сабийхэм абы щеджэн зэ ры щIа-
дзэжамкIэ яIэ гуфIэгъуэр да-
гуэшыну къызэрыкIуамкIэ гуапэу 
хьэщIэхэм ехъуэхъуащ. «Пэжыр 
жыпIэмэ, лэжьапIэкIэ деджэми, 
мыбы къекIуалIэ дэтхэнэми ар и 
унапIэу фIэкIа къилъытэркъым – 
махуэм и нэхъыбэр щагъакIуэр 
мыбдежщ. Абы къыхэкIкIэ, ди Iэ-
мал мащIэхэмкIэ къалэдэсхэм я 
мызакъуэу, хамэ жылэхэм къикI-
хэми фIыуэ ялъэгъуа еджапIэр 
зэрызэрагъэпэщыжам псори 
щы  гуфIыкIащ. Ди IуэхущIапIэр 
зэраухуэрэ илъэс 60-м нэблэ-
гъащ, зэрыгурыIуэгъуэщи, абы 
мащIэкъым къекIуэлIар, иужькIэ 
къэралышхуэм лэжьыгъэкIэ щы-
зэбгрыкIами, пэублэ щIэныгъэ 
ди деж щызэзыгъэгъуэтар щэ 
бжы гъэкIэ къыпхуэлъытэнущ. 
ЕджапIэр зэрагъэпэщыжын 
 хуэ Iу хуэщIэхэр щызэфIэкIын 
хуеяр  2024 гъэм и дыгъэгъазэ 
ма зэрщ. Ауэ къэрал бюджетым 
къыхэкIыу къытхуаутIыпща 
мылъ кумрэ  КъБР-м и Iэтащхьэ 
КIуэкIуэ Казбекрэ я фIыгъэкIэ, 
лэжьыгъэхэр нэхъ щIэгъэхуэб-
жьа хъуащ, дэри нэхъ пасэу къы-

зэIутхыжащ. НобэкIэ ди еджа-
пIэм сабий 380-рэ щIэсщ. А бжы-
гъэр нэхъыбэ тхуэщIыну къы-
щIэкIынт, пэш нэхъыбэ диIамэ», 
– жиIащ Зэхъуэхъу Валерэ.

Зи лэжьыгъэрэ гуащIэкIэ 
къэрал псом щыцIэрыIуэ еджа-
пIитIыр «Щэнхабзэ» къэрал про-
граммэм и фIыгъэкIэ зэрагъэ пэ-
щыжащ. Апхуэдэу тIуми я блын-
хэмрэ дэпкъхэмрэ зэрагъэу-
быдыжащ, пэшхэм илъа пхъэбгъу 
лъэгу щахэр ирахыжри, ламинат 
иралъхьащ, пкIащхьэ щIэIулIэхэр 
зэрахъуэкIащ. Программэм къы-
зэригъэувым тету, утыкушхуэр 
зэрагъэпэщыжащ, ар зыхуэны-
къуэ уэздыгъэхэмкIэ, макъамэ 
IэмэпсымэхэмкIэ, IупхъуэхэмкIэ, 
техникэхэмкIэ зыхуей хуагъэзащ. 
Абы къищынэмыщIауэ, къэфа-
пIэ пэшхэр гъуджэкIэ къра-
щIыкIащ. Къыхэгъэщын хуейщ 
IуэхущIапIэхэм я унэлъащIэхэри 
къызэрагъэщIэрэщIэжар, зы хуэ-
ныкъуэ IэмэпсымэхэмкIи къы-
зэрызэрагъэпэщар.

ХьэщIэхэм еджапIэм щекIуэкI 
лэжьыгъэми зыщагъэгъуэзащ: 
абыхэм ирагъэлъэгъуащ сабий-
хэм я IэдакъэщIэкIхэр, егъэ-
джакIуэхэмрэ гъэсакIуэхэмрэ 
зыпэрыт IэнатIэр зэтеубла, ипэкIэ 
гъэкIуэта хъун папщIэ зэрылажьэ 
методикэ плIанэпэхэр, теп-
сэлъыхьащ къагъуэт хэкIыпIэхэм, 
Iуэхум халъхьэ Iэмалхэм. Къулы-
къущIэхэм ялъэгъуар ягу ири-
хьащ, сыт щыгъуи дэIэпыкъуны-
гъэкIэ къащыгугъ зэрыхъунури 
къыхагъэщащ. Къумахуэ Мухьэ-
дин зэрыжиIамкIэ, сабийм и зэ-
фIэкIымрэ бгъэдэлъ сэнаущы-
гъэмрэ теухуауэ и унафэ щIэт 
 къулыкъущапIэм лъэкI къигъэнэ-
нукъым, зэрыхъукIэ еджапIэм 
щIэгъэкъуэн хуэхъунущ. «Ди 
пщэ дейр зэлъытар ди щIэблэ-
ращ, абыхэм я къэухьым зезы-
гъэужь Iэмалхэм зедгъэубгъун 
икIи зедгъэужьын щхьэкIи тху зэ-
фIэкI къэдгъэнэнукъым», – жи-
Iащ быдэу Къумахуэ Мухьэдин.

Ахъуэхъу Таймурази илъэгъуам 
зэригъэгушхуэр къыхэщу къалэм 
щэнхабзэм епха лэжьыгъэр зэ-
рыщIигъэхуэбжьэнур, абы и лъэ-
ныкъуэкIэ сабийхэм Iэмалрэ 
гъуэ гурэ къахузэзыгъэпэщ Iуэху-
гъуэхэр куэд зэращIынур жиIащ. 
Министрыр къалэ тхьэмадэм 
 къиIэта гупсысэхэм щIэх иужь 
ихьэну къыхуриджащ.

ШУРДЫМ Динэ.

налъэ проектымрэ Хэку дзэлIхэм я уна-
гъуэхэм я комитетымрэ я офисхэр. 

Фондым и зы щIыпIэм къэрал Iуэхутхьэб-
зэхэр псори къыщыпхуащIэу зэтрагъэпсы-
хьащ, дзэ Iуэхум хэтхэм я унагъуэ къэс зы ку-
ратор иIэщ, социальнэ унэтIакIуэхэр жы-
джэру мэлажьэ. Ахэр Налшык и мызакъуэу, 
щIыналъэхэм щыщхэми япыщIащ. 

Фондыр я унэ етIуанэу жыпIэ хъунущ лIы-
хъужьхэмрэ абыхэм я унагъуэхэмрэ, сыт 
хуэдэ гуныкъуэгъуэ зиIэри абы йокIуалIэ. Зи 
гугъу тщIы IэщIагъэлIхэр сыткIи дэIэпы-
къуэгъу хъуну хьэзырхэщ – хуэныкъуэхэм 
 хущхъуэ иратынущ, психологие и лъэны-
къуэкIэ зы щIа гъэкъуэнущ, сымаджэхэм я 
узыншагъэр зэтегъэувэжыныр къыхузэрагъэ-
пэ щы нущ, дзэ Iуэхум хэтхэмрэ абыхэм я уна-

гъуэм исхэмрэ санаторэ кIуэнымкIэ, лэжьа-
пIэ IэнатIэ къагъуэтынымкIэ сэбэп хъунущ. 

Ветеранхэм ящыщу щIэныгъэ зэзыгъэгъуэ-
тыну хуейхэм, хьэрычэт Iуэху къызэзыгъэ-
пэщынухэм дэIэпыкъуэгъу ягъуэт. 

«Ар къызэрыгуэкI Iуэхукъым, жэуаплыны-
гъэ ин зыпылъ къалэнщ, ауэ дэ гулъытэ 
тхэлъу, ди хэкур зыхъумэхэмрэ абыхэм я уна-
гъуэхэмрэ дадэIэпыкъун хуейщ. Дэ ди лIы-
хъужьхэм дарогушхуэ икIи зыхуэныкъуэ псо-
ри къахузэдгъэпэщынущ», - жиIащ КIуэкIуэ 
Казбек Iуэхур щрагъажьэм. 

Къапщтэмэ, мы фондыр нобэ нэхъ жыджэр 
дыдэу къэралым щылажьэ IэнатIэщ. Ар 
къэралми, республикэ унафэщIхэми, жыла-
гъуэ зэгухьэныгъэхэми я нэIэ щIэтщ. 

НЭЩIЭПЫДЖЭ Замирэ. 

ЩIышылэм и 27, 
щэбэт

Нацизмэм ихьахэм я фэ-
еплъым и дунейпсо махуэщ

Урысейм и Дзэ щIыхьым и 
махуэщ

1941 гъэм «КъБР-м щIыхь 
зиIэ и дохутыр» цIэ лъапIэр 
ягъэуващ.

1968 гъэм Налшык Музыкэ 
театр къыщызэIуахащ.

1940 гъэм къалъхуащ 
къэрал, жылагъуэ лэжьакIуэ, 
Социалист Лэжьыгъэм и ЛIы-
хъужь Хьэгъэжей Джонсон.

1947 гъэм къалъхуащ ком-
позитор, КъБР-м гъуазджэ-
хэмкIэ щIыхь зиIэ и лэжьакIуэ 
Жырыкъ Заур.

1951 гъэм къалъхуащ 
 КъБР-м щIыхь зиIэ и юрист 
Чэт Юрэ.

1952 гъэм къалъхуащ 
 КъБР-м гъуазджэхэмкIэ 
щIыхь зиIэ и лэжьакIуэ Бэрэ-
гъун Руслан.

Дунейм и щытыкIэнур
«pogoda.yandex.ru сайтым 
зэритымкIэ, Налшык уэс къы-
щесынущ. ЩIыIэр махуэм 1 
градус, жэщым градуси 2 - 1 
щыхъунущ.

ЩIышылэм и 28, 
тхьэмахуэ

ЦIыхум теухуа щэхур хэIу-
щIыIу мыщIыным и дуней-
псо махуэщ

1928 гъэм къалъхуащ къэ-
факIуэ цIэрыIуэ, УФ-м щIыхь 
зиIэ и артисткэ, КъБР-м и 
цIыхубэ артисткэ Шэру Соня.

1962 гъэм къалъхуащ 
 КъБР-м щIыхь зиIэ и артист, 
Ингуш, Шэшэн, Осетие Ипщэ 
республикэхэм гъуазджэхэм-
кIэ щIыхь зиIэ я лэжьакIуэ 
Атэбий Игорь.

Дунейм и щытыкIэнур
«pogoda.yandex.ru сайтым 
зэритымкIэ, Налшык уэс къы-
щесынущ. Махуэм хуабэр 
градус 1 - 2, жэщым щIыIэр 
градус 2- 1 щыхъунущ.

ЩIышылэм и 29,
блыщхьэ

Ядернэ зауэр мыдэным 
цIыхухэр хузэщIэгъэу Iуэ-
ным и дунейпсо махуэщ

1833 гъэм Урысейм щыяпэу 
Санкт-Петербург къалэм 
пощт  IуэхущIапIэ къыщызэ-
Iуахащ.

1943 гъэм советыдзэхэм 
Мейкъуапэ, Тихорецк къа-
лэхэр нэмыцэ фашист зэрып-
хъуакIуэхэм къыIэщIагъэкIы-
жащ.

2001 гъэм КъБР-м и цIыхубэ 
усакIуэ, Социалист Лэжьы-
гъэм и ЛIыхъужь КIыщокъуэ 
Алим дунейм ехыжащ.

1941 гъэм къалъхуащ кри-
тик, АКъУ-м и профессор, 
филологие щIэныгъэхэмкIэ 
доктор Чэмокъуэ Тыркубий.

1954 гъэм къалъхуащ ба-
летмейстер, КъБР-м и 
цIыхубэ артист Думэныщ 
Iэулэдин.

Дунейм и щытыкIэнур
«pogoda.yandex.ru сайтым 
зэритымкIэ, Налшык уэс къы-
щесынущ. ЩIыIэр махуэм 
1градус, жэщым градуси 4 - 3 
щыхъунущ.

УФСБ-м  къет

Къэбэрдей-Балъкъэрым и къуажэхэм зе-
гъэужьыным ехьэлIауэ щIыналъэм щылажьэ 
къэрал программэм 2024 гъэми пащэнущ.

А ПРОГРАММЭМ ипкъ иткIэ Iуащхьэмахуэ щIы-
налъэм Iуэхушхуэу блы щызэфIагъэкIыну я му-
радщ. А лэжьыгъэхэм хыхьэу жылэхэр псыкIэ 
къызэзыгъэпэщ ухуэныгъиплI ирагъэфIэкIуэну, 
ухуэныгъищым - сабий садым, Олимп джэгухэм 
хэтыфыну къалъыта ныбжьыщIэхэр щагъэхьэ зыр 
спорт еджапIэм, сабийхэмрэ ныбжьыщIэхэмрэ я 
творчествэм, зэчийм зегъэужьынымкIэ центрым - 
зэгъэпэщыжыныгъэ лэжьыгъэхэр щрагъэкIуэ-
кIыну къапэщытщ. Иужьрей ухуэныгъитIым ехьэ -
лIа къалэнхэр илъэситIым къриубыдэу зэфIа-
гъэкIынущ - 2024 гъэм ирагъэжьэнурэ 2025 гъэм        
и кIэхэм зыхуей хуэзауэ ятынущ. 

Апхуэдэуи Бахъсэн, Аруан щIыналъэхэм щыщ 

къуажэхэм я автомобиль гъуэгухэр ирагъэфIэ-
кIуэнущ. Абы нэмыщI, 2023 гъэм республикэм и 
щIыналъищым къыщрагъэжьауэ щыта лэ-
жьыгъэхэм пащэжынущ: Псыхъурейрэ Iуащхьэ-
махуэ къуажэмрэ щаухуэ ЩэнхабзэмкIэ унэхэм, 
Щхьэ лыкъуэ къыщрагъэжьа спорт комп лек-
сымрэ  топ джэгу губгъуэмрэ, Эльбрус къуажэм 
мылъку куэд трамыгъэкIуадэу щащI спорт комп-
лексым. 

2024 гъэм а ухуэныгъэ, зэгъэпэщыжыныгъэ 
лэжьыгъэхэм къэрал, щIыналъэ бюджетхэм щыщ 
ахъшэу псори зэхэту сом мелуан 387,4-рэ хухахы-
нущ. 

«Къуажэ щIыпIэхэм зегъэужьын» къэрал про-
граммэм и унэтIакIуэу щытыр КъБР-м Мэкъумэш 
хозяйствэмкIэ и министерствэрщ. 

ХЬЭЩЫКЪУЕЙ Олег.

Лъэпкъ  пэхуэщIэхэм  пащэ

МафIэсгъэункIыфIыр IэщIагъэу къыхэзыхар мышынэу, 
бэшэчу, щытыкIэ нэхъ гугъуми къикIыфу, щхьэх зымыщIэу 
щытын хуейщ. А зэфIэкIхэр зыбгъэдэлъырщ мафIэм ис унэм 
щIыхьэу цIыхур къезыгъэлыфынур. 

АПХУЭДЭ хьэл-щэн быдэ хэлъщ Май районым и МафIэс-къе-
гъэлакIуэ часть №6-м и къудамэм и унафэщI Нэужьокъуэ Анзор. 
Абы щыхьэт тохъуэ хузэфIэкIахэр. Я IэщIагъэм нэхъ хуэIэкIуэ-
лъакIуэхэр щызэхагъэкI республикэ зэпеуэхэм хэту ар щытекIуащ 
«МафIэсгъэункIыфI нэхъыфI», «Гъуэзымрэ Iугъуэмрэ цIыхур 
 щыхъумэным хуэIэзэ» номинацэхэм, тIэунейрэ - 2021, 2023 гъэ хэм 
- къудамэм и унафэщIхэм я зэпеуэм щытекIуащ, къинэмы щIауи, 
плIэнейрэ нэхъыфIхэм ящыщу къалъытащ. 2021 гъэм гупым хэту 
«Къэрэгъул плъыр нэхъыфI» еплъыныгъэ-зэпеуэм бжьыпэр щи-
убыдащ. 

Анзор спортми щылъэрызехьэщ. ЛэжьакIуэхэм загъэсэн пап - 
щIэ ягъэува чэщанэм и еплIанэ къатым и щхьэгъубжэм пкIэлъейм-
кIэ псынщIэу нэсынымкIэ КъБР-м и чемпионатхэм фIы дыдэу 
 зыкъыщигъэлъэгъуащ икIи пэрыт увыпIэхэр щиубыдащ. Мыбдеж 
къыщыхэгъэщын хуейщ мафIэс-къегъэлакIуэ спортымкIэ етIуанэ 
разряд зиIэ Нэужьокъуэр Урысейм спортымкIэ и мастерхэм, 
 КъБР-м и командэ къыхэхам хэтхэм зыкIи къазэрыпимыкIуэтыр. А 
псори ехъулIэныгъэфIщ, псом хуэмыдэу, тренер нэхъыщхьэ 
 Ми сиров Ибрэхьим и деж зэрызыщигъасэрэ илъэситI къудей 
фIэкIа зэрыдэмыкIар къэплъытэмэ. Мыри къэдгъанэ хъунукъым: 
езым къулыкъу щищIэ частым и командэ къыхэхам хэту ар щэ-
нейрэ щытекIуащ лIыгъэрэ Iэзагърэ нэсу къыщыгъэлъэгъуэн хуей 
зэпеуэхэм. Апхуэдэ зэхьэзэхуэхэм ущытекIуэн дэнэ къэна, ухэтын 
къудей щхьэкIэ укъарууфIэу, куэдым хэпщIыкIыу ущытын, уи Iэпкъ-
лъэпкъыр псыхьауэ щытын хуейщ. 

- Дауи, сыт щыгъуи уопIейтей, - къыддогуашэ Анзор и ехъулIэ-
ныгъэхэм я щэхухэмкIэ. - АрщхьэкIэ зэрызыбгъэсам, узыпэрыт 
Iуэхум узэрелIэлIам я фIыгъэкIэ уи мурадым улъоIэс. Абы къыхэкIыу 
сыт хуэдэ зэхьэзэхуэми хуабжьу сегугъуу зыхузогъэхьэзыр. Мыб-
дежым уи щхьэзакъуэ мыхъуу, ПСЧ-6-м, укъызыхэкIа гупым я 
щIыхьри уохъумэ. 

ЗэрыгурыIуэгъуэщи, зи IэщIагъэм апхуэдэу хуэпэж цIыхум и 
 къалэнхэр зэи IэхъуэгъуэтегъэкIыу игъэзэщIэнукъым. Абы щыхьэт 
техъуэу щапхъитI къудей къэтхьынщ: Май районым щыIэ Сарс кий 
хуторым 2020 гъэм и бадзэуэгъуэм мафIэм щызэщIищтат иджы ри 
зэщIамыкъуэжа гуэдзыр зытет гектари 4-м щIигъур. МафIэр гъэун-
кIыфIыным ехьэлIа лэжьыгъэхэр ирагъэкIуэкIащ Нэужьокъуэм и 
унафэм щIэту. Махуэр хуабащэт, абы къыдэкIуэу къепщэ жьыш-
хуэми мафIэсым псынщIэу зригъэубгъурт. Гъэ псом мэкъу мэ-
шыщIэхэм гугъу зыщIрагъэхьа, зыщыгугъ гъавэр хэкIуэдэпэнкIэ 
хъунути, ар къэмыгъэхъуным Анзор яужь итт. Абы занщIэу псори 
зэпилъытри къыгурыIуащ езыхэм я закъуэ къарукIэ абы зэ-
рыпэмылъэщынур икIи Прохладнэ щыIэ IэнатIищым я мафIэс-
гъэункIыфIхэр къадэIэпыкъуну къриджащ. ЛъэныкъуэкIэ къы-
щынакъым IуэхущIапIэм и трактористхэри - абыхэм мафIэм зэщIи-
щта щIыпIэр къавыхьащ. Къару зэхэлъкIэ мафIэсыр ягъэункIы-
фIащ. Абы и фIыгъэкIэ сом мелуан 25-м щIигъу и уасэ гъавэр 
къелащ. 

КIэщIу яужь иту Анзор зи пашэ гупыр Котляревскэ станицэм 
 ираджащ. Мыбы мафIэм щис ябгынэжа щхьэлым и гуэщхэм язым 
газрэ кислородрэ зэрыт баллон 20 щIэтт. Абыхэм ящыщу  тIум 
 мафIэ ящIэнакIэт, адрейхэри къэплъат. Къауэу, псори къызэтра-
гъэщэхэнкIэ шынагъуэт. АрщхьэкIэ, щIалэхэр къикIуэтакъым: бал-
лон псори гуэщым къыщIахащ, япэщIыкIэ псы щIыIэкIэ ягъэ уп-
щIыIури. Нэужьокъуэм зэрыжиIэжамкIэ, ар къэдзыхакъым, ап-
хуэдэ щытыкIэ щрихьэлIар япэтэкъым. 

- Дауи, дэтхэнэми езым зехъумэж. АрщхьэкIэ, къэхъуам къи-
шэнкIэ хъуну насыпыншагъэм ар щыпщигъэгъупщэж щыIэщ. Сэ 
хуабжьу сыгузавэрт ди гупым хэтхэм папщIэ, ауэ ахэр къэмы-
ланджэу я къалэным пэлъэщащ.

Нэужьокъуэ Анзор Тэрч щопсэу, Май къалэм щолажьэ. 2013 
гъэм, Мейкъуапэ и къэрал-техникэ университетыр «мафIэс шына-
гъуэншагъэмкIэ инженер» IэщIагъэ иIэу къиуха иужь, гъунэгъу 
 районым лэжьэн щыщIидзащ икIи и IэнатIэр ихъуэжакъым. 
КъызэрыгуэкI мафIэсгъэункIыфIу гупым хыхьащ, 2018 гъэм и 
шыщхьэуIум къудамэм и унафэщI ящIащ. Ар Къэбэрдей-Балъ-
къэрым щыIэ, мафIэсым пэщIэт-къегъэлакIуэ IуэхущIапIэм и ма-
фIэсгъэункIыфI нэхъ IэкIуэлъакIуэхэм язщ икIи хэкIыпIэхэр иIэщ 
адэкIи и Iуэхухэр ефIэкIуэну. Ди гугъэщ мы щIалэм къулыкъукIэ 
иджыри нэгъуэщI лъагапIэхэри къыпэплъэу. Анзор абы папщIэ 
зыхуеину псори бгъэдэлъщ. Абыхэм я нэхъыщхьэр и IэщIагъэм 
 хигъэхъуэну сыт щыгъуи зэрыхущIэкъурщ. 

СЭБАН  Арсен,
Къэбэрдей-Балъкъэрым мафIэсым пэщIэт-къегъэлакIуэ и 

къулыкъущIапIэм и прессс-IуэхущIапIэ.

Къэрал автоинспекцэм и лэжьа кIуэхэмрэ 
Урысей МВД-м и Бахъсэн  къудамэм балигъ 
мыхъуахэм я IуэхухэмкIэ и инспекторхэмрэ 
я хьэщIащ Бахъсэн къалэм дэт курыт еджа-
пIэ №4-м и школакIуэхэм. 

ПОЛИЦЕЙХЭР сабийхэм яхутепсэ лъы-
хьащ уэрамхэм, гъуэгухэм, жылагъуэ транс-
портым, апхуэдэуи гъуэгум щызэп рыкIкIэ 
зэрызаIыгъыпхъэм. Къыхагъэщащ авто-
машинэ щызекIуэ гъуэгум ущы зэпрыкIкIэ 
макъамэ зэредаIуэу тхьэкIумэм Iуалъхьэхэр, 
телефоныр къэбгъэсэ бэ пы ныр къызэре мы-
зэгъыр. 

- Пшагъуэмэ е пщыхьэщхьэхэм деж, нэху 
тридзэмэ, къаблэ пкъыгъуэхэр зы хэлъ хэр 
ящыгъмэ нэхъыфIщ, рулым дэ сым гъуэгум 
зэпрыкIхэр занщIэу къалъагъун папщIэ, - 
къыхагъэщащ автоинспекторхэм.

 ЗэIущIэм и кIэухым Къэрал автоинспекцэм 
и лэжьакIуэхэм школакIуэхэм иратащ гъуэ-
гум шынагъуэншэу щызекIуэным  теухуа тхы-
гъэ цIыкIухэр. 

БАХЪСЭН  Азэмэт. 

ЩIэныгъэхэмкIэ Дунейпсо Адыгэ Академием 
и щIэныгъэ журналым 2023 гъэм и 4-нэ къыдэ-
кIыгъуэр дунейм къытехьащ. Абы итщ матема-
тикэмкIэ, биологиемкIэ, тхыдэмкIэ, философи-
емкIэ тхыгъэ купщIафIэу щIэныгъэлIхэм ягъэ-
хьэзырахэр. 

ЖУРНАЛЫМ итщ ЩIДАА-р къызэзыгъэпэща, 
абы и япэ президенту щыта, совет, урысей щIэ-
ныгъэлI, физико-математикэ щIэныгъэхэмкIэ док-
тор, профессор Нэхущ Iэдэм къызэралъхурэ илъэс 
85-рэ щрикъум ирихьэлIэу ЩIДАА-м и вице-пре-
зидент ХьэфIыцIэ Мухьэмэд, академием и щIэ-
ныгъэ секретарь нэхъыщхьэ Щхьэгъэпсо Сэфар-
бий, физико-математикэ щIэныгъэхэмкIэ доктор, 
академик Псху Арсен, физико-математикэ щIэ-
ныгъэхэмкIэ доктор, академик Мамчуев Мурат, 
физико-математикэ щIэныгъэхэмкIэ кандидатхэу 
Аттаев Анатолийрэ Геккиевэ Сакинатрэ зэдагъэ-
хьэзыра тхыгъэшхуэр. 

Математикэм и пщIэр лъагэу зыIэта, адыгэм и 
щIэныгъэлI пажэм и махуэм ирихьэлIэу ЩIДАА-м 
математикэмрэ физикэмкIэ и къудамэм къепха-
хэри елIэлIащ журналым и зи чэзу къыдэкIыгъуэм 
- тхыгъэ купщIафIэу 7 ягъэхьэзыращ абыхэм. ЩIэ-
ныгъэхэмкIэ Урысей академием математикэмрэ 
автоматизацэмкIэ КъБР-м щиIэ институтымрэ 
Къэ бэрдей-Балъкъэр къэрал университетымрэ я 
щIэныгъэлIхэу Багъэтыр ФатIимэ, Кыржын Рэ-
мэзан, Лосэн ФатIимэ, КIэнэтI Раисэ, Мамчуев Му-
рат, Мэсей Олесэ, Хъубий Казбек, Энеевэ Лиа -нэ 
сымэ елэжьащ тхыгъэхэм. 

Биологие щIэныгъэхэмкIэ доктор, КъБКъУ-м и 
профессор, ЩIДАА-м и щIэныгъэ секретарь нэ-
хъыщхьэ Щхьэгъэпсо Сэфарбий, ЩIэныгъэхэмкIэ 
Урысей академием КъБР-м щиIэ Бгылъэ щIы-
уэпсымкIэ институтым геоботаникэмкIэ и лабо-
раторэм и унафэщI, биологие щIэныгъэхэмкIэ 
 кандидат Хьэнэ Залым, а институтым и лэ жьа-
кIуэхэу, биологие щIэныгъэхэмкIэ доктор Чадаевэ 
Викторие, лабораторэм и лэжьакIуэ нэхъыщIэ 
 Маремкъул Алинэ, КъБР-м и Лъэпкъ музейм тхы-
дэмкIэ и унафэщI Белоцерковская Иринэ сымэ зэ-
дагъэхьэзыращ тхыгъэ гъэщIэгъуэн. Ахэр тетхы-
хьащ Къэбэрдей-Балъкъэрым и Лъэпкъ музейм 
щахъумэ удз гъэгъуахэм. 

Биологие къудамэм Щхьэгъэпсор щхьэхуэу 
щытопсэлъыхь экобиоморфологием и лъабжьэр 
зыгъэтIылъахэм ящыщ Зозулин Георгий. ЩIэны-
гъэлIым зэпкърех абы щIэныгъэ-егъэ джэныгъэ 
лэжьыгъэу иригъэкIуэкIар, экобиоморфологиемрэ 
ботаникэ щIэныгъэхэмрэ зегъэу жьыным хэлъ-
хьэныгъэу хуищIар.

Гуманитар къэхутэныгъэхэмкIэ институтым и 
лэжьакIуэ, тхыдэ щIэныгъэхэмкIэ доктор Къэ -        
жэр Артур тотхыхь КъБКъУ-м и унафэщIу щыта 
 Лъостэн Владимир и жылагъуэ-политикэ лэ-
жьыгъэм: абы лъэпкъ егъэджэныгъэмрэ щIэны-
гъэмрэ зегъэужьыным хуищIар зыхуэдизыр ди 
 пащхьэ кърелъхьэ. 

«Къэбэрдей псалъэжьхэм я гъунапкъэхэр» 
фIэщыгъэр иIэу ЩIДАА-м и философие къудамэм 
игъэхьэзыращ тхыгъэ щIэщыгъуэ. Ар и Iэдакъэ-
щIэкIщ фило софие щIэныгъэхэмкIэ доктор, 
 КъБКъУ-м и профессор Тхьэгъэпсо Хьэжысмел. 
Абы адыгэ псалъэжьхэмрэ урыс жыIэгъуэхэмрэ 
зрегъапщэ икIи наIуэ къещI адыгэ псалъэжьхэр 
урысыбзэкIэ щызэрадзэкIкIэ и мыхьэнэр зэ ры-
кIуэдыр, адыгэ бзэм и къулеягъыр хуиту къызэ ра-
Iуэтэн жыIэ гъуэхэр урысыбзэм зэрыхэмытыр. 

ЩIэныгъэхэмкIэ Дунейпсо Адыгэ Академием и 
щIэныгъэ секретарь нэхъыщхьэ Щхьэгъэпсо Сэ-
фарбий зыхэта, БотаникэмкIэ урысейпсо зэгу-
хьэныгъэм и зэхуэсышхуэу Санкт-Петербург ще-
кIуэкIам тотхыхь биологие щIэныгъэхэмкIэ канди-
дат Крапивинэ Еленэ. Фигу къэдгъэкIыжынщи, 
Урысейм и щIыналъэ 33-м, Абхъазым, Белорус-
сием, Къэзахъстаным, Болгарием щыщхэу Бота-
никэмкIэ урысейпсо зэгухьэныгъэм и XV зэхуэсым 
цIыхуи 116-рэ хэтащ. Къыхэгъэщыпхъэщ мы зэгу-
хьэныгъэр Урысейм и жылагъуэ зэгухьэныгъэхэм      
я нэхъыжь дыдэхэм зэращыщыр, ботаникэмрэ 
 экологиемкIэ къэралым и зэIущIэ нэхъыщхьэу 
 къалъытэу зэрыщытыр. Мы иужьрей зэIущIэр те-
ухуат ЩIэныгъэхэмкIэ Урысей академиер илъэси 
300 зэрырикъум. ЩIэныгъэм и дунейм апхуэдиз 
пщIэрэ мыхьэнэрэ щызиIэ зэгухьэныгъэм и 
унафэщIым и къуэдзэу абы щыхахащ биологие 
щIэ ныгъэхэмкIэ доктор, профессор, ЩIДАА-м и 
щIэныгъэ секретарь нэхъыщхьэ Щхьэгъэпсо Сэ-
фарбий. 

ФЫРЭ  Анфисэ. 

МафIэми
къыпимыкIуэт

ЩIэныгъэ журналым и къыдэкIыгъуэ

Урысей ФСБ-м и управленэу КъБР-м щыIэм и 
лэжьакIуэхэм, наркотикхэкIхэр игъэкIыным пэ-
щIэт Iуэхухэр ирагъэкIуэкIыу, къызэпаудащ Тэрч 
районым щыпсэухэу Мамай К. М., ТIы мыжь             
Р. В. сымэ ялэжь щIэпхъаджагъэр. 

КъБР-м и Тэрч  район судым и унафэ къару зы-
гъуэтам ипкъ иткIэ, ахэр къуаншэу къалъытащ        
икIи зыщIэгупсысыжу гъуэгу захуэм техьэжын 
 папщIэ ямыгъэтIысу, Мамай К. М. илъэси 4, ТIы-
мыжь Р. В. зы илъэсрэ мази 6-рэ тралъхьащ. 

ЗыщIэгупсысыжыну зэман яIэщ

Нэужьокъуэ Анзор

МылIэжыныпсэ зыIут щыIэкъым, 
ауэ цIыхубэм яфI зыхэлъ и гуащIэ 
къыдэкIыу дунейм тетар мылIа пэ-
лъытэу ябж, абы и лъэужьыр кIуэ-
дыжыркъым, бгъэдэлъ фIыщIэри 
кIуэ щIыжыркъым. Сыту жыпIэмэ, и 
Iуэхурэ и псалъэрэ зэблэмыкIыу, и 
IэщIагъэрэ и щIэныгъэрэ бэм ещ-
хьэпэу псэуам и цIэр уахътыншэ мы-
хъункIэ Iэмал иIэкъым. Апхуэдэ зы-
гуэрщ «щIым лIаи щIэлъщ, псэуи 
щIэлъщ» щIыжаIар. Мы тхыгъэр зы-
теухуа, «Урысей Федерацэм цIыху -
бэм щIэныгъэ егъэгъуэтынымкIэ и 
 отличник» цIэр зыхуагъэфэщауэ 
щыта Жылау Нурбий иужьрейхэм 
ящыщщ. Нурбий и гулъытэр, и щаба-
гъыр, и гущIэгъур абы зэ хуэзауэ 
зыхэзымыщIа щыIэу къыщIэкIын-
къым - дэтхэнэми бгъэдыхьэкIэ хэха 
къахуигъуэтыфырт, псэлъэкIэ пыу-
хыкIа яхуищIыфырт.

ЦIЫХУМ уаIэщIэмыхужыныр, я гум 
илъ дахагъэ псомкIи узыхащIауэ уа-
Iуэтэжыныр насып лIэужьыгъуэщ. Ап-
хуэдэу зи фэеплъыр гукъэкIыж нэхукIэ 
ягъэщIэращIэхэм ящыщщ Нурбий. Ар 
щылэжьа еджапIэм щIэс цIыкIухэм 
«Егъэ джакIуэ нэхъыфI» зи фIэщыгъэ 
къэхутэныгъэ лэжьыгъэ иныр зэгуэрым 
къыхалъхьэри, гъэщIэгъуэну ирагъэ-
кIуэкIат. ЕджакIуэхэм я пщэрылът 
 къуажэм хыхьэу зыхуэзэхэм лэжьы-
гъэрэ цIыхугъэкIэ гукъинэж ящыхъуа 
егъэджакIуэм и цIэр жрагъэIэну. ФIэ-
щыгъэр зыхуэфащэ куэдым, шэч хэ-
мылъу, я цIэ къраIуат абы щыгъуэм, 
ауэ, псори зэпалъытыжа нэужь, Нурбий 
и цIэр хуэдитIкIэ нэхъыбэрэ къыха-
гъэщат адрейхэм ейм нэхърэ. СыткIэ 
къилэжьрэ ар абы жаIэу щыщIэупщIэ-
ми, адыгэлI нэсу дунейм зэрытетам, 
еджакIуэ гъащIэр гукъинэж зыщI Iуэху-
гъуэ куэдкIэ зэригъэнщIам, щIэны-
гъэмрэ гъэсэныгъэмрэ зэгуимыхыу и 
IэнатIэр екIуу зэрырихьэкIам трагъэ-
щIат. Нурбий и пщIэри, апхуэдэ щIы-
кIэкIэ, утыку къихьа зэрыхъуам и мыза-
къуэу, щIэблэщIэм я пащхьэ лъагэуи 
къыщыIэта хъуат.

Зы лъэныкъуэкIэ, Нурбий и гугъу 
пщIыныр тыншщ, апхуэдизкIэ ар цIыху 
къызэрыгуэкIыу, хэти и акъыл зытри-
гъахуэу, дэтхэнэми ядэгъуэгурыкIуэ -
фу, Iуэхум и хэкIыпIэ хъунумкIэ иунэ-
тIыфу щытащи. ЖыпIэнуращи, ар ныб-
жьэгъу зыхуэмыхъу щIагъуэ щыIэтэ-
къым. Псэлъэгъу хуэхъуам, гъуджэм 
иплъэм хуэдэу, абы деж курыхыу зы-
щилъагъужырт, дзыхь зыхуригъэ щIы-
фырт.

НэгъуэщI лъэныкъуэкIэ, егъэджа-
кIуэм утепсэлъыхьыныр дапщэщи 
 гугъущ. Нурбий езыр егъэджакIуэт, гъэ-
сакIуэт, ущиякIуэт. ЦIыкIухэм щIэныгъэ 
ябгъэдилъхьэным, гунэс защищIыным 
къищынэмыщIауэ, ар къызэрилэжьын 

ГуащIэм  зэщIэкIуэ  иIэкъым

гуащIи зрикъуэкIырт абы - ныбжьым 
хуэфэщэну а щIэныгъэр шыбзэм щIи-
гъэкIырт, зэхэщIыкIым иригъэзэгъыну 
щапхъэхэр къыхихырт. Езым зиумы сы-
жырт, нобэрей дерсыр мыл цIэнт-
хъуэрыгъуэм хуэдэщ, сыхуэсакъыпэу -
рэ зызгъэхьэзыращ, жиIэу. И Iуэху гу 
 къабзэ-псэ къабзэкIэ бгъэдэт цIыхум и 
гугъу щыпщIкIэ, къилъытэ псоми еп-
лъыжын хуей мэхъу.

Нурбий нэгъэсауэ егъэджакIуэт. 
Илъэс 50-м щIигъукIэ еджапIэм адыгэ-
бзэмрэ литературэмрэ, Адыгэ Хаб-
зэмрэ лъэпкъ тхыдэмрэ щригъэджащ. 
Абы хуэдэу бзэр, хабзэр, тхыдэр 
 щIэб лэм ябгъэдэзылъхьэфа щыIэу 
фIэщщIыгъуейщ, апхуэдизкIэ жиIэр 
фIэ мащIэу зытепсэлъыхьыр яри гъэ-
лъа гъумэ, зэхригъащIэмэ, фIэфIу 
нэры лъагъу щапхъэхэмкIэ дерсхэр 
игъэн щIырти. Къэнжалыщхьэ щегъэ-
жьауэ Къэ занокъуей хэкужьымкIэ 
екIуэ кIыжу, Жан сэхъу и Iуащхьэм къы-
щыщIэдзауэ Бжьэхъуокъуей губгъуэм 
щыщIэкIыжу дэнэ деж сыт хуэдэ Iуэху-
гъуэ щекIуэкIами еджакIуэхэр ишэурэ 
щIыпIэхэр  яригъэлъагъурт, къыщы-
хъуа Iуэху гъуэхэми тепсэлъыхьырт. 
Тхы лъым ит текстым ахэр ирипхыжыр-
ти, апхуэдэ щIыкIэкIэ еджакIуэм бгъэ-
дэлъын хуей щIэныгъэр сыт и лъэны-
къуэкIи зэлъэ Iэс ищIырт.

Сабийм ирит щIэныгъэр цIыхугъэ 
пщалъэм Iэмалыншэу щIигъэкIырт. И 
гупсысэр еджакIуэм деж нихьэсы -
фырт. ТехьэулеикI зи хабзэу нэхъ къуей-
щIейхэри къыхуэгъэдаIуэу гуапэт, хуа-

бэт. Ар еджапIэ пщIантIэм къыдыхьауэ 
цIыкIухэр къыщемыпщIэкIа къэхъуа-
гъэн къым. Сабийхэм къалъыхъуэу щы-
тащ Нурбий. 

Нурбий щIэхъуэпсырт дэтхэнэми и 
 лъапсэрэ и къуэпсрэ ищIэным икIи абы 
ерыщу телажьэрт. Япэ дерсищыр зэ-
фIэкIа нэужь, зыгъэпсэхугъуэшхуэм 
ири хьэлIэу, лIакъуэеджэ жиIэрти, еджа-
кIуэхэр зэхуишэсырт. АдэцIиблымкIэ 
зэмыупщIа, имыщIэмэ, ахэр къигъуэту 
зримыгъэщIа еджапIэм цIыху дыхьа-
къым. «ЦIыху фыхъуну, дзыхь къыва-
гъэзыну фыхуеймэ, адэцIиблыр зэв-
гъащIэ», - япиубыдырт Нурбий псоми. 
Иджы ехьэжьауэ лъэпкъ тхылъхэр ятх, 
къыдагъэкI. Нурбий и гъащIэ псом зэ-
хуихьэса лъэпкъ хъыбархэм къахи щIы-
кIыжа лIакъуэ жыгым хуэдэ зыщIа 
щыIэкъым. Метр зыбжанэ зи кIыхьагъ а 
тхылъ зэкIуэцIыкIым и хъыбарым щы-
мыгъуазэ апхуэдэ Iуэху зезыхуэхэм яхэ-
та къыщIэкIынкъым. Нурбий и фIыгъэ-
кIэ еджакIуэ куэдми апхуэдэ лIакъуэ 
жыгхэр яIэ хъуат.

Нурбий и цIэр нэгъуэщI зы Iуэхугъуэ-
ми епхащ. Хэку зауэшхуэм хэкIуэда 
 къуажэ щIалэхэм я цIэхэр къэхутэным, я 
къекIуэкIыкIар зэхэгъэкIыным гуа щIэ-
шхуэ ирихьэлIащ. А Iуэхум сэри сызэ-
рыхиубыдам срогушхуэ. Тхьэмахуэ ма-
хуэ хъуамэ, нэхъыжь зэрыс унагъуэ 
 щIагъуэ къэдмыгъанэу дыщы щIэуп-
щIэрт зэуапIэм икIуэдахэм я Iуэхум. 
Илъэс Iэджэ лъандэрэ езы Нурбий а 
лэжьыгъэр апхуэдизкIэ зэхэхауэ зы 
жыпхъэм тету иригъэкIуэкIырти, щыуа-
пIи гъуэщапIи къыхэмыкIыу дэри ар 
Iэрыхуэ тхуэхъуауэ дрилажьэрт. Къы-
дэкIыгъуэ зыбжанэу зэхэт «Фэеплъ 
тхылъ» плъыжьышхуэм Зеикъуэ щыщу 
Хэку зауэшхуэм хэкIуэдауэ итхэм я 
 хъыбар кIэщIхэм я нэхъыбэр, Нурбий 
мыхъуамэ, нобэ кIуэдыжыпэну къы щIэ-
кIынт.

Хэку зауэшхуэм хэкIуэда и адэ къуэш 
Хьэрэбий и тхылъ мафIэм имысу ихъу-
махэм деж къыщыщIидзэри, тхылъ 
 миниплIым нызэрыхьэс фонд зэри-
гъэпэщауэ щытащ Нурбий. А библио-
текэр уней щхьэкIэ, зыхуэлажьэри зей-
ри цIыхубэрт. Къуажэм щыщу еджапIэ 
нэхъыщхьэ щIэтIысхьауэ абы щIэмы -
хьа, зыхуейр къыщызымыгъуэта сту-
дент щыIэкъым. Ар сыт щыгъуи зэIухат, 
цIыхухэм къыхах тхылъхэр езыхэм я 
 карточкэхэм иратхэжырт, ахэр къа-
хьыжмэ, нэгъуэщI къащтэу. Нурбий тхы-
лъым хуищI пщIэр псоми захригъэщIэ -
ну зэрыхэтым къыхэкIа гупсысэ дахэт а 
тхылъ унэр.

Ауэ Нурбий илэжьа псом ящхьэжщ 
Совет къэралыгъуэм и щIыпIэ куэдми, 
хамэ къэралхэми щызэлъащIыса къуа-
жэ хэкурыдж музейр. Хъыбархэр цIы-
хубэм езыгъащIэу щыта ТАСС-м 1967 
гъэм мэлыжьыхьым и 20-м къитат: 
«Къэ бэрдей-Балъкъэрым къыщызэIуа-

хащ а щIыналъэм щыяпэ къуажэ хэ-
курыдж музей. Адыгэ тхыдэм ехьэлIа 
хьэпшып куэд щызэхуэхьэса а музейм и 
къызэгъэпэщакIуэщ Бахъсэн щIына-
лъэм хыхьэ Зеикъуэ къуажэм дэт курыт 
еджапIэм анэдэлъхубзэр щезыгъэдж 
Жылау Нурбий. Хэкупсэм ар тыгъэ 
 яхуищIащ и къуажэгъухэм».

Къэралпсо радиомкIэ апхуэдэ хъы -
бар къатын папщIэ, лэжьыгъэ епхьэ-
лIауэ щытын хуейт а IуэхущIапIэм. Нур-
бий емытIысэхыжу зэхуихьэсащ къуа-
жэм и тхыдэм епха хьэпшып, сурэт, фа-
щэ, нэгъуэщI Iэмэпсымэ куэд. Музейм 
къуажэм и цIэр жыжьэ игъэIум къы-
щымынэу, абы щыпсэухэм я щIэжыр 
лъагэу иIэтырт, я щхьэр лъагэу яри-
гъэлъагъужырт. Музейр къызэрызэ-
ригъэпэщам папщIэ Жылау Нурбий 
 къратауэ щытащ дамыгъэ лъапIэ - Жу-
ковым и орденыр.

И гъащIэр хъуапсэу ихьащ Нурбий. 
 Зеикъуэ къуажэ дэт курыт еджапIэ                 
№4-нэм и унафэщIу щылажьи, курыт 
еджапIэ №1-нэм унафэщIым и къуэ-
дзэу щы щыти псэемыблэжу и къарур 
зрихьэлIар а зы хъуапсэрщ - цIыхугъэ 
зыхэлъ щIэблэ къэгъэтэджынырщ. Хэ-
кур фIыуэ зылъагъу, хабзэрэ адыга-
гъэрэ зыхэлъ щIэблэ щыIэныр лъэп-
къым и щыIэныгъэм ирипхырт а цIыху 
щып къэм, ар зэщIа хъун щхьэкIи куэд 
илэ жьащ. Езым и гъащIэр абы и щап-
хъэ нэсщ.

Нурбий цIыхушхуэщ. НэгъуэщIу жы -
пIэ хъуну къыщIэкIынкъым. Ин хъуныр и 
натIэм къритхами, абы зезыгъэIэта 
щхьэгъусэ насып иIащ. Тае уигъэлъы-
хъуну цIыхубз гумащIэт, щхьэгъусэ 
 пэжт. Езыри егъэджакIуэти, Нурбий зэ-
лIалIэр фIыуэ зыхищIыкIырт икIи ди-
Iыгъырт. ЗэгурыIуэрэ зэдэIуэжу зэдэ -
псэуа зэщхьэгъуситIым щIэблэ дахэ 
 къащIэнащ, лъэпкъымкIэ гуапэу, щIэб-
лэмкIэ гумызагъэу, нэхъыщхьэращи, 
ады га гъэмкIэ гумащIэу.

Бакалавриатыр къызэрызухамкIэ 
тхылъ плъыжьыр сIыгъыу къуажэм сы-
щыкIуэжам, згъэгуфIэнщ жысIэри, 
Нурбий деж сыдыхьат. Зи нэпсыр къы-
телъэда си егъэджакIуэм къызжиIа 
псалъэр си гум илъщ: «ГуащIэм зэ щIэ-
кIуэ иIэкъым, абы къыпхуихьынуращ 
узыгъэпэжынури узыгъэпэжэнури». 
Сыт хуэдэ Iуэху къуажэм дапщэщи 
 къыщаIэтми, Нурбий и гуащIэм зэ-
щIэкIуэ иIэнукъым - и цIэр къраIуэнущ. 
Жылэм абы хуищIар уасэншэщи, и цIэр 
уахътыншэ хъунущ.

Гуапэу, щабэу, IэфIу дунейм тета нэ-
хъыжьыфIыр псэужамэ, илъэс 93-рэ 
ирикъунут. АтIэми, Нурбий дэ къытхэ-
мытыжми, абы къыщIэна щIэиным 
кIуэдыж имыIэу дунейм зэрытетынур уи 
фIэщ мэхъу.

ТАБЫЩ  Мурат,
«Адыгэ псалъэ» газетым и 

щIэныгъэ обозреватель.

Жьэгу мафIэр ныкъуэзэ-
хэкIыжщ. КIулэ самэу зэтри-
тхъуа дэп пщтырыр яжьэкIэ 
щIиуфэну хуожьэ, нэхущым 
 мафIэщIыжыр зэрыпэрилъ хьэ-
ным хуэдэу. АрщхьэкIэ, мэ гуп-
сысэ-мэгуп сысэри, пэ ры Iэм-
бэр жьэгу къуагъым къуелъ-
хьэж. Жэмыкуэ ишхыну ныщ-
хьэбэ хуэдэу куэд щIауэ игу 
къихьакъым…

КЪОТЭДЖ, сырэжь кIыхьым 
ма кIуэри, нышэдибэ шэм къыт-
рилъэ щIыкIауэ аддэ дигъэкIуэта 
шатэпс тIэкIур къыдех, йопэмри, 
а зэрыдэтам хуэдэу дегъэувэж. 
Зи, игу техуэркъым жей Iувым 
 хилъэфа и сабиищыр хину, ар 
езым и закъуэ ишхыну.

Пэжу, ахэри ныбэ нэщIу игъэ-
гъуэлъыжатэкъым КIулэ; жэ-
мыжь закъуэм къыщIишыр яху-
зэригъэзахуэ зэпытщ. Мис ныщ-
хьэби ху хьэнтхъупсым шатэпс 
хэтрэ, кхъуей Iыхьэ зырызи те-
лъыжу пщыхьэщхьэшхэр яри-
гъэщIащ.

«Дыгъуаси вэсэмахуи згъэ-
мэжэлIакъым, тхьэ. АтIэ сыт ягъэ 
кIын ныщ хьэ бэризэм жэмыкуэ 
тIэкIунитIэ сщIыуэ си закъуэу 

«Спартак-Налшыкым» гъэ джэгугъуэщIэм зыхуи-
гъэхьэзырын щIидзащ. Мы махуэхэм командэр щы-
лажьэр къалэм щиIэ хэщIапIэрщ. Абы кърагъэблэ гъауэ 
топджэгу зыбжанэм иджыпсту щыкIэлъоплъ, я 
зэфIэкIхэр къапщытэу, икIи абыхэм ящыщ ди ко мандэм 
хуэкIуэну къалъытэмэ, зэгурыIуэныгъэхэр иращIылIэ-
нущ.

ЗЭРЫТЩIЭЩИ, ди щIалэхэр щыджэгу етIуанэ дивизи-
оным и чемпионатым щыщIидзэжынур гъатхэпэ мазэм и 
кIэхэрщ икIи къыхуэнэжа зэманыр къигъэсэбэпу зэныб-
жьэгъугъэ зэIущIэхэр иригъэкIуэкIын мурадхэр яIэщ. Ахэр 
нэхъыбэу щызэхэтынур Минводы пэгъунэгъу топ джэ-
гупIэхэрщ.

ЩIышылэм и 27-м «Спартак-Налшык»-р IущIэнущ «Ала-
ние-2»-м. МахуиплI дэкIмэ - щIышылэм и 31-м, ЕсэнтIыгу 
щыIэу хуэзэнущ Таганрог и «Форте» гупым. ИужькIэ, ма-
заем и 6-м, ди командэм Налшык къыщригъэблэгъэнущ 
Псыхуабэ и «Мэшыкъуэ-КМВ»-р. 

Мазаем и 16-м Кисловодск щыIэу ар дэджэгунущ Наз-
рань и «Ангушт» командэм, адэкIэ, Псыхуабэ  Iэпхъуэнурэ 
абы щыIущIэнущ Ставрополь и «Динамо-Ставрополь»-м. 
Иужьрей дыдэу налшыкдэсхэр хуэзэнущ Грознэм и 
«Ахъмэт» командэм и щIалэгъуалэ гупым. ЗэIущIэр 
щекIуэкIынур Кисловодскщ, мазаем и 25-м. 

МыдэкIэ, фыщыдгъэгъуэзэнщи, командэм къыще кIуэкI 
зэхъуэкIыныгъэхэм ящыщу, ди «Спартак»-м хэ кIыжащ 
 Белоусов Никитэрэ Мэкъуауэ Алимрэ, абыхэм иращIылIа 
зэгурыIуэныгъэхэр и кIэм зэрынэсам къыхэкIыу.

ХЬЭЩЫКЪУЕЙ Олег.

сшхыкIэ…» - йогупсыс ар, а игу 
къэкIам ириукIытэжрэ, зэрызиу-
хеи жыным хэту. Къедэуэну щIэс-
ри хэтыт - сабиищымрэ езымрэ… 
щхьэгъусэр  дашри къигъэзэжа-
къым. Езыр махуэ псом кIэлъхоз 
губгъуэм итщ, къытралъ хьэр и 
хьэлъэу. Мис нобэрей махуэм 
уэсыр зытеса нартыхупкъэм хэ-
тащ, и лъакъуитIыр псыфыбзэ 
хъуарэ, пыдиикIауэ. Пщэдеи 
пщэдеймыщкIи къы пэп лъэр 
аращ… И щхьэ хуэпсэлъэжурэ, 
 Iэпхъуалъэ хуэдиз фIэкIа мыхъу 
шы -  уан цIывынэр къегъэIэгъуэ, 
мыгъуэр зи мыгъуа сырэжьым 
аргуэру макIуэри, шатэр сытми 
къыдех.

Зы бжэмышх лейуэ кIуэнкIэ 
шынэрэ, шыуан лъащIэр щIи-
гъанэ къудейуэ,  шатэ тIэкIу 
ирекIэ, къэкъуэлъэн зэ ры щIи-
дзэу, нартыху хьэжыгъэ Iэпэтез 
 хеудэри, жэмыкуэр хьэзыр хъу-
ным пэп лъэу мэтIысыж. КIулэ а 
здэщысым и  напэр апхуэдизкIэ 
мэсри, пщIыпщIын щIэзыдза 
шыуанымкIэ хуиту плъэфыр-
къым; къехъурджауэу къыщохъу 
щIэ рыщIэу къызэщIэнэжауэ 
 адэ-мыдэкIэ зызыдз мафIэ бзий 
нэгъунэ.

«ИгъащIэкIэ быныр хэзну си 
жьэм дэзмыхьеину арат, ауэ 
пщэдей гуэрым уэсым сыхэту 
нартыху къыдэсчын щы хуейкIэ, 
Алыхьым сыкъелъагъу, игу къы-
зэбгъэнкъым. ИтIанэ, псом ящ-
хьэжыр… къарууншэ сыхъурэ си 
лъэр щIэхумэ, си сабийхэр дауэ 
зэрыхъунур, жызоIэри аращ», - 
зэгупсысыф къи гъанэркъым 
фы забэ тхьэмыщкIэм, а ищIэ 
«щIэщхъум» щхьэусыгъуэ къы-
хуигъуэтын папщIэ.

Хьэзыр хъуа шыуаныр къыт-
рихыжыну щыIэбэм, шэм хуэдэу 
абы зыгуэр къолъэтри, жьэгум 
пэрохуэ, ар зып хъуэта мафIэ 
бзийр нэхъри нэхъ иныжу дри-
лыпщIейуэ. КIулэ шыуан цIыкIум 
 йоплъэ - нэщIщ. Жэмыкуэ Iэшкуэ 
цIы кIунитIэр мо шыуан нэхъ 
цIыкIужым  къилъэтри, яжьэм хэ-
жэбзыхьыжауэ арат, мыдрейм 
къэхъуар къыгурыIуэху.

ЛЪОСТЭН  Музэ.

Гъэ джэгугъуэщIэм пежьэу
Футбол

Си Iуэхум и пэр
Пхэнжу къыщIедзэ,
Губгъэн сызыщIыр, 
Iуэхуу мыхъуныр
Сэ къызжьэхоуэ.
Си Iуэхур мыхъуми, 
Ар согъэткIийр,
ПщIэншэу йокIуэкI.
Фэ фыкъедаIуэм, 
Iуэхур вжесIэнщ.
Си Iуэху жызыIэм
ПцIыхэр яупс,
Iуэхур зэрыхъум
И кIэм фыкъеплъ.
Куэбжэм сыдэплъым, 
Семызэшыжу
ЛIыкIуэр согъакIуэ.
ЛIыкIуэу нэзгъакIуэр
КъысхуэвгъэщхьэкIуэщ.
Абы сещакIуэу
Зызогъэлъагъуэр.
СыкъыщалъагъукIэ
ЩIакъуэ зызощI.
Си щIакъуэ башыр
Сэ зэфIызолъхьэ.
Сигу илъ мурадхэр
Си адэм къысфIещIэ.
ЩIалэ ныбжьэгъухэр
Къуажэм дэмыс,
Хъыджэбзу дэсыр
Губгъуэм ныдокI, 
Сэри абыхэм 
СаныкIэлъожьэ.
Си къатырыжь мыгъуэр
Фэ тIуащIэ лъэгущ,
Бэтэгъэ лъэгум
Фызхэр ныщобгэ.
Си ныбжьэгъу ябгэр
ЗэрыIэщIыб,

Гъусэу сиIари
Быдзым ефащ.
Пщащэр зей нанэм
Бгъафэр зэIуехри,
ЛъэIукIэ си гъусэм
Нанэр къыпохьэ.
Ар гъусэ мыхъуу
Iуэхум хокIыж.
Убзэн сфIэмыфIми, 
Мысостхэ сокIуэ.
Сэ сызыдэкIуэм
Сыт хуэсIуэтэн?
СхужаIэ псори
Пэжу щымыт.
Гуащэм сыхуэзэм,
Дахэ къызжеIэ.
Iуэху къаIэтауэ
Судым зэрошэ.
Судыр мэшхыдэ, 
КIуахэр къосыж.
Мы къуажэ судым
Тазырыр сIахыр.
Пщащэр зей унэм
Напэ яIэжкъым,
Къиину хъыджэбзыр
Щхьэ вгъэса?
Сэ схуэмыфащэр
Сэ къыстехъуащ,
Пщащэм нэхъ дахэ
Хэкум исщ Iэджэ,
НэхъыфI имысу 
Уи ужь сихьакъым.
Хъыбару зефхьэр
Сэ щхьэкIуэ сщохъур.
ЗэхэзещхъуэнкIэ
ЛIыкIуэ нэзгъакIуэм,
IуэхущIапIэм фокIуэ,
Фотхьэусыхэ.
Ныджхэ зыхуейр

ЖагъуэгъугъэгуфIэщ,
Лажьэ зимыIэм
Е фыхуолъыхъуэ.
Е фылъыхъуэнум,
Мащэр хьэзырщ.
Мылицэр къэсми, 
СыкIуэн сымыдэ.
Си адэр налъэфри, 
Тхылъ быдэ ящIыр,
Я Iэр ныщIадзыр.
Хьэпсым сивдзэну
Ар гугъэ хъункъым,
Тазыру сIыфхым
Куэд къыхэфхынкъым.
Сэ си судыщIэм
ЩIым сырихунущ, 
Сыабрэджынути, 
Щхьэм ар хуэмыгъуэщ.
Мы хъыджэбз мыгъуэм
Егъу къысхуихьащ.
Хэкум сикIынут,
Тхылъыр сиIатэм.
Iулъхьэ сIахынущ,
Естын симыIэ.
Си ныбжьэгъу закъуэм
Тазыр тралъхьэ, 
Си щхьэ хэслъхьэнкIэ
ИкъукIэ сфIэикIэщ.
Бийуэ сэ сиIэр
IейкIэ къызоплъыр,
Сэтхым къыкъуэплъу
Я гур къолъэтыр.
Фызхэм си IуэхукIэ
Махуэр ягъакIуэ,
Судым сынакIуэм,
Мысэ фысщIынт.
Налшык судыжьыр
Телъхьэ схуэхъуащ,
Мылъкуу сэ сиIэр

Iулъхьэу ишхащ.
Сэ мы Iуэху Iейхэм
СифI къыхэкIынкъым,
Хым сикIыжынут - 
Жылэр гум пыкIкъым.
Къуажэм жагъуэгъуу
Куэд щызгъуэтащ. 
ФIыгъуэ зи мыкуэдыр
Судым фымыкIуэ,
Iулъхьэ фымытауэ
Фэ фи Iуэху хъункъым, 
Хьэкъыу зы фтемылъми, 
Фи лъэ щIэувэнкъым.
ЩIалэр зэхэувэм,
Си Бабыхур магъ.
Фэ Бэчмырзэ вгъейкIэ
ЗыкIэ къыфщымыщтэ.
Сэ сытутынафэу,
Фадэ сефэу щыткъым,
Е дыгъуэн сэ сфIэфIу
Згъэунэхъуа щымыIэт,
Е сыхъуапсэрилэу
Былым лей зезмыхуэт,
Iуэхуу къыкъуэкIахэр
ЗыкIэ сфIэмыигъуэт.
Мы делагъэм папщIэ
Ди щIым сэ сыраху.
Фэ Бэчмырзэ флъагъууэ
Налшык фымыгъакIуэ,
ТIэкIуи сыIукIами, 
Си кIэм пхъэрыр итщ,
Хабзэм къемызэгъыу 
Пщащэм сыт есщIа? 
Сэ фыкъызэупщIым,
Псори сэ вжесIэнщ.
ЩIалэр зэгуэпыIуэм,
Iуэхур щхьэжэ щохъур.
Пщащэм игу хузауэ
Щэхуу нэпс щIегъэкI. 

Нартан къуажэм ЩэнхабзэмкIэ и унэм 
и «Нартан» уэрэджыIакIуэ гу пым егъэ-
защIэ «Бэчмырзэ и тхьэу сыхэ» («Бэч-
мырзэ фыз къызэришар») уэрэдыр. 
Абы и хъыбарыр къы джиIэжащ а гупым 
хэт, уэрэдыр яусын хуей щIэхъуам и 
тхыдэр къэзыгъуэтыжа Тохъу Мухьэмэд 
Жэндэр и къуэм. Хъыбарыр япэу къэ-
зыIуэтэжар Аушыджэр дэс, Бэчмырзэ и 
щхьэ гъусэ Быцэ и дэлъхум и къуэ-
рылъху Алийщ. 

ПАЩIЭ Бэчмырзэ щхьэгъусэ къишэну и 
ныбжь щынэсам, Ныдж Хьэмел и пхъум и 
деж лъыхъу игъэкIуауэ щытащ. Ар-
щхьэкIэ, а зэманым Ныджхэрэ ПащIэхэрэ 
къызыхэкIакIэ зэтехуэркъым жаIэри, 
Бэчмырзэ къызэрамыпэсу къагъэкIуэжа-
уэ щытащ. Иужьым, зэманыр екIуэкIыурэ, 
шыгъажэм хэт шы гуп Хьэмел иIэти, абы 
щыщ зытIущ фIа дыгъуащ.  Апхуэдэу щы-
хъум, ар къэзыгъуэтыжым и пхъур ириты-
ну Мел жылэм хигъэIуащ. Шыхэр куэдым 
къалъыхъуащ, ауэ пщIэншэт. Ар Бэч-
мырзэ щызэхихым, и ныбжьэгъухэр и гъу-
сэу къалъыхъуэурэ къагъуэтыжащ икIи 
яшэж ри, зейм я шэщым щIагъэувэжащ. 
АрщхьэкIэ, Мел зыщIилъэфыжауэ, Iуэхум 
зыри кърикIуэртэкъым. Арати, Бэч мырзэ 
егупсысри жиIащ: «Хъы джэбзым и адэм 
езым къытхуиIуэхункъым дыкIуэу къэтшэ-
ну, езыр-езыру дыкIуэнщ».

Бэчмырзэ и ныбжьэгъу Шэбиихъу и гъу-

сэу хъыджэбзыр къыдашыну щы кIуэм, и 
адэр щIегъуэжауэ къыщIэкIри, къеп-
хъуэри и цей кIапэр иубыдащ. Нэхъыжьым 
сеныкъуэкъуу, и Iэм къы IэщIэс хы жын-
къым, жеIэри, Шэбиихъу и къамэ цIыкIур 

кърихри, Мел и Iэм IэщIэлъ цей къуащIэр 
пигъэщащ. Апхуэдэу хъыджэбзыр къра-
шэжьащ, ауэ Бэчмырзэ и ныбжьэгъум 
къыжриIащ апхуэдэ щIыкIэкIэ къыдашар 
щхьэ гъусэ зэрыхуэмыхъунур, и анэми ар 

къы зэрыхуимыдэнур. Егупсысыжри, хъы-
джэбзыр дагъэхьэжащ. Абы иужь кIэ, 
илъэс куэдкIэ хъыджэбзыр къы дэнэжауэ 
дэсащ. Бэчмырзи къимышауэ дэсти, зэ-
ман Iэджэ дэкIыжауэ ар  къишащ. Илъэс 
куэдкIи ахэр зэдэпсэ уащ, бынипщIи зэда-
гъуэтащ. 

- «Бэчмырзэ и тхьэусыхэ» уэрэдым и 
хъыбарыр къэзыIуэтэжа Мухьэмэд и адэ 
Жэндэррэ Елдаррэ зэкъуэшт. Елдар и 
щхьэгъусэр си анэ шыпхъу Нало Ма-
рьянщ. Си анэр Налохэ япхъущ. Гъэмахуэ 
хъуамэ, абы я пщIантIэшхуэм дыщыджэ-
гуу, псыежэхым дыкIуэрэ дытхъэжу гъэ-
махуэр дгъакIуэу щытащ, - жеIэ ПащIэ 
Бэчмырзэ и цIэр зезыхьэ музейм и уна-
фэщI, уэрэджыIакIуэ ПащIэ Ленэ. - А уэ-
рэ дым и лъабжьэр, и тхыдэр къэзыIэтыжа 
Тохъу Мухьэмэд хуабжьу гурыхуэщ, 
лъэпкъ  уэрэдхэр и псэм хэлъщ. Аращ 
уэрэ дым къежьапIэ хуэ хъуар, ар щIаусар 
къыщIигъуэтыжари. Радионэтынхэми ар 
куэдрэ ирагъэблагъэ. Германием щыпсэу 
Те мыркъан  Заур илъэситI ипэкIэ къы-
щыкIуэжам, уэрэдым и тхыдэр итхыжат, 
хъыбарыр жригъэIэжри.

Тохъу Мухьэмэд зэрыжиIэмкIэ, язы ны-
къуэхэр уэрэдым «Бэчмырзэ фыз къызэ-
ришар» фIэщыгъэмкIэ еджэми, нэхъ 
пэжыр «Бэчмырзэ и тхьэусыхэу» къе-
лъытэ. А тхыгъэмкIэ Бэчмырзэ и бампIэр 
иIуэтэжауэ арат.

ТЕКIУЖЬ Заретэ. 

Сэ а махуэм хуиту 
Дахэм сыIуплъат.
Губгъуэм ар дэкIауэ 
Сэ гъунэгъу зысщIат.
Iуэхур къыздищIэну
ЩIалэ сэ си гъусэт,
Пщащэр къэтпхъуэтэнут - 
Пхъур зей нанэр магъ.
Дахэм и дэнлъэчыр
Пхэнжу къыхыфIедзэ,
Арыкъ удзыр IитIкIэ
Пщащэм къытфIефыщIыр.
Мис арат си гъащIэм
ЩIэщхъуу сэ злэжьар, 
Тазыр гуауэм си гум
Хьэлъэу зыкъыфIелъэ,
Уэ укъыслъымысауэ
Iуэху гъэтIылъ симыIэ.
Сэ си щхьэц фIыцIэр
Бырул дыдэ мэхъу,
Iуэхуу къаIэтами
Суд хэплъэн хуэмейт. 
Уэ уи нэгум щIэлъыр
ЩIалэ гъэкIуэдынщ, 
Сэ сыптемыкIуадэу
Уэ сыппымыкIын. 
Жьэм къыжьэдэмыкIым
Судыр тращIыхь,
Сэри схуэмыфащэу
Сэ си Iэщэр сIах.
Сэ си Iуэху пхэсхыну
Тхылъыр сэ сагъэтх, 
Ди хэку пристафым
Сэ етапкIэ сешэр.
Сытыр уэ жыпIэми,
Къуаншэу тхылъым ситщ.
Си гум укъыридзэм, 
Къамэр сэ сокъуз. 

1882 гъэ.

Сахалиным щыпсэухэр 
я унэ къыщIэмыкIыфу 
махуэ зыбжанэ хъуауэ уэ-
сыш хуэ къыщос. Зи 
 ныбжь хэкIуэтахэм зэры-
жаIэмкIэ, апхуэдэ уэс 
ялъэ гъуакъым зэры цIы-
кIурэ. Дауэ щытми, зы 
къат фIэкIа мыхъу унэхэм 
я унащхьэр щIигъанэу 
уэсыр телъщ, машинэхэр 
къыщIатIыкIыжынкIэ Iэ-
мал зимыIэххэщ, унэ зэ-
тетхэм я етIуанэ къатым 
нос уэс зэтеубар. 

ИНТЕРНЕТЫМ къра-
лъхьэ языныкъуэхэм я ма-
шинэхэр къыщIагъэщы-
жыну еувэлIауэ, уэсыр 
зэбг ратхъуу. Абы сурэт те-
зыххэр мэдыхьэшх. Ари 
гурыIуэгъуэщ: машинэр 
хуит къэпщIыжми, узэры-
зекIуэнур дауэ?! ЦIыхухэр 
унэм къыщIэкIыу гъэтIы-
лъыгъэхэр щахъумэ гуэ-

ЩIышылэм и 25-р Урысей студентым и махуэщ. 
Хабзэ хъуауэ, еджапIэ нэхъыщхьэхэмрэ 
колледжхэмрэ щеджэ щIалэгъуалэм папщIэ абы 
ирихьэлIэу зэхыхьэ гукъинэжхэр къызэра-
гъэпэщ. Ди щIыналъэми а махуэр щагъэлъэпIащ.

КАВКАЗ Ищхъэрэм ГъуазджэхэмкIэ и къэрал ин-
ститутым Iуэху щIэщыгъуэхэр пхыгъэкIынымкIэ и 
центрым и проект студием щIышылэм и 25-м ща-
гъэлъэгъуащ Урысейм и ехъулIэныгъэхэм ятеухуа 
документальнэ фильмыр. Ар хагъэхьащ студентым 
и махуэм ирихьэлIэу къызэрагъэпэща «Урысей» 
гъэлъэгъуэныгъэм.

Студентхэм зыхагъэгъуэзащ выставкэм хыхьэу 
щIэныгъэм, технологием, промышленностым, 
щэнхабзэм, егъэджэныгъэм ехьэлIауэ къэралым 
иIэ ехъулIэныгъэхэмрэ зыужьыныгъэхэмрэ. Фильм 
нэужьым абы еплъахэр тепсэлъыхьыжащ, я Iуэху 
еплъыкIэхэмкIэ зэдэгуэшащ. 

ЗэрытщIэщи, мы махуэм къэралым ис щIалэгъуа-
лэ минищэхэр зэкъуегъэувэ. Ар и дамыгъэщ сту-
дент гъащIэм и мыхьэнэм, къэхутакIуэ щIалэхэм 
щIэныгъэмрэ щэнхабзэмрэ хуащI хэлъхьэны-
гъэхэм. 

Махуэшхуэм къыдекIуэкI тхыдэ дахэр 1755 гъэм 
къыщожьэ, пащтыхь гуащэ Елизаветэ Пётр и пхъум 
«Об учреждении Московского университета» 
унафэм Iэ щыщIидзам. Языныкъуэхэм ар Татьянэ и 
махуэу къалъытэ, щихъ Татьянэ и фэеплъ махуэм 

ЕтIуанэ
къатым нэсу

щым нэсын папщIэ, 
 бгъуэнщIагъхэр щIатIы-
кIын хуей мэхъу! Къищы-
нэмыщIауэ, автобусхэри, 
мафIэгухэри, кхъухьхэри, 
кхъухьлъатэхэри къызэтеу-
выIащ, курыт еджапIэм 
щIэсхэмрэ студентхэмрэ 
дэсщ. 

ЩIэныгъэлIхэм зэры-
жаIэмкIэ, махуэ зыбжанэ 
хъуауэ мыувыIэ уэсыр зы-
гъэпсэхугъуэ махуэхэм 
ири хьэлIэу, е тхьэмахуэ 
къа кIуэ нэхъ ужьыхыну-
ращ. АпщIондэху къытри-
хьар зыгуэрурэ ямыгъэ-
къабзэмэ, цIыхухэр зэры-
хъунур ящIэркъыми, 
 уна фэщI хэм дзэр дэ Iэ-
пыкъуэгъу ящI. 

ЗэрыжаIэмкIэ, уэсым 
щIихъумахэр ерыскъып-
хъэ хуэныкъуэкъым. Мете-
орологхэм нэхъапэIуэкIэ 
къахутат уэсышхуэ къы-
зэресынури, хытIыгум тес-
хэм абы сыткIи зыхуа-
гъэхьэзырат. 

ФЫРЭ Анфисэ. 

зэрытехуэм къыхэкIыу. 1850 гъэм а махуэр япэу 
Москва щагъэлъэпIащ. КъыкIэлъыкIуэу нэгъуэщI 
щIыналъэхэми ар япхъуэтащ. XX лIэщIыгъуэм и 
пэхэм Урысей студентым и махуэм щIалэгъуалэм я 
деж зыщиубгъуащ. Псом хуэмыдэу Совет Союзым 
а махуэм нэхъри гулъытэ щигъуэтащ. Абы ири-
хьэлIэу щэнхабзэ, спорт зэхыхьэ зэмылIэужьы-
гъуэхэр, концертхэр, фестивалхэр, пшыхь гукъи-
нэжхэр ирагъэкIуэкIырт. Совет къэралыр къутэжа 
нэужьи, махуэшхуэр гъэлъэпIэн щагъэтакъым. 

БЖЬЫХЬЭ Розэ.

Зэхыхьэ гукъинэжхэр

Алыдж
философхэм

я  гупсысэхэр

Дэ  къытхуатх

Шхыныгъуэхэр 

Унэгуащэхэм  папщIэ

ЩIышылэм и 20-м
ди газетым тета 

псалъэзэблэдзым
и жэуапхэр: 

ЕкIуэкIыу: 6. Шатэ. 7. 
 Гъуапэ. 8. Номин. 9. Iэлъэ. 11. 
Журт. 13. Тепщэ. 14. ПIырыпI. 
16. Есэп. 19. IумпIэ. 21. 
ШкIэплъ. 22. Ябгэ. 23. 
 Хьэ лъкъ.

Къехыу: 1. ЩIакIуэ. 2. Iэнэ. 
3. Хьэмэм. 4. Бгъунж. 5. Епэр. 
10. Лъапсэ. 12. Уэрам. 15. 
ПшэкIухь. 17. Сабэ. 18. Пшэр. 
19. Iулъхьэ. 20. ПIалъэ.

Шэ, шху дэпшхыреймэ…

Иджы  зэи  узбгынэнукъым

Дахагъэр Тхьэм къыббгъэ-
дилъхьэ тыгъэщ. 

И лъабжьэр дыдж щхьэкIэ, и 
пыкIэр IэфIщ.

Ныбжьэгъугъэр - Iэпкълъэп-
къитIым хэт зы псэщ. 

ЩIыхуэ зытемылъ къулей-
сызыр куэдкIэ нэхъ къулейщ 
щIы хуэм щIигъэна бейм нэхъ-
рэ. 

Щхьэусыгъуэншэу зыри къэ-
хъуркъым. 

Гугъуехь ухэмытауэ зыми зеб-
гъэсэфынукъым. 

Зыгъэпсэхугъуэ зэман диIэн 
щхьэкIэ долажьэ, мамыру 
дыпсэун щхьэкIэ дозауэ. 

ЩIэныгъэр насыпыр зыгъэ-
дахэщ, насыпыншагъэм ущы-
зыхъумэщ. 

Зауэм и мурад нэхъыщхьэр - 
мамырыгъэщ. 

ЦIыхум нэхъыфI дыдэу 
хэлъыр гъэсэныгъэрщ. 

Дахагъэр зи тетыгъуэр кIэщI 
дыдэ пащтыхьщ. 

Уи ныбжьэгъухэр бий зыхуу-
мыщI, уи бийхэр ныбжьэгъу 
къы зэрыпщIыным иужь ит. 

Iуэхушхуэхэр занщIэу зэ фIэ-
кIыркъым. 

Акъылым зыри и мыхьэнэ-
къым, ар цIыхум къыхуэ мы-
сэбэпмэ. 

Iущагъыр насыпым и анэщ. 
Игу иримыхь гъэсакIуэм и 

деж цIыхум зыми зыщыхуи-
гъэсэфынукъым. 

ЦIыхухэм я бзэгум фIамыщI 
пщтыр телъмэ нэхъ къащтэ, 
щэху яхъумэ нэхърэ. 

ЧэнджэщэгъуфIыр сыт хуэдэ 
мылъкум нэхъри нэхъ лъапIэщ. 

Ныбжьэгъугъэ я зэхуаку дэ-
мылъмэ, цIыхухэм я зэпсэлъэ-
ныгъэм зыри къикIыркъым. 

Бзылъхугъэм и лъагъуны-
гъэм нэхъ щышынапхъэщ, 
цIыху хъум и лъагъумыхъуны-
гъэм нэхърэ. Бзылъхугъэм ейр 
шынагъуэ зыщIыр и гуакIуа-
гъырщ. 

Псалъэр зыгурымыIуэм, 
баш ри хэзэгъэнукъым.

Сыкъыщалъхуа Хэкужьым 
пэжыжьэу кудрэ сыпсэуащ. Си 
адэри куэд щIауэ слъэгъуатэ-
къым. Си къуажэжьри пщIы-
хьэпIэу куэдрэ слъагъут. 

А махуэр фIыуэ сощIэж. Зэман 
куэд дэкIауэ, япэ дыдэу сыкъы-
щалъхуа пщIантIэм сыдохьэж. 
Согузавэ: «Дауэ сыIуплъэну пIэ-
рэ си адэм? Сыт жесIэнур?». 
Уеблэмэ ар мыпсэужми сщIэр-
къым. 

Си гур согъэбыдэри, куэбжэр 
Iузох. ПщIантIэм сыкIуэцIры -
кIыу, унэбжэм сыIухьэху сщIа-
къым зэманыр дауэ кIуами. Унэб-
жэм сытеуIуэмэ, зыми жэуап 
къызитыркъым. Зэи, тIэуи сы-
теуIуащ, унэбжэми сеIащ, ауэ 
бжэр быдэу гъэбыдат. СщIэнур 
сымы щIэу сыгупсысэу куэдрэ 
сыщытащ бжэIупэм деж. Зыми 
сыкъилъагъуну сыхуейтэкъым. 
Гъунэгъухэми сеупщIыну соу-
кIытэ. Гузэвэгъуэм сыхэту си гур 
зэуэ мыл къохъу: «Си адэ тхьэ-
мыщкIэр дунейм ехыжащ, сы-
мылъагъужу» - жызоIэри. 

Сыт сщIэнур иджы? Зы хэ-
кIыпIэщ сиIэр. Си адэр лIамэ, ар, 
дауи, си анэм пэгъунэгъуу кхъэм 
щIалъхьащ. СыкIуэнщи и кхъа-
щхьэм сылъыхъуэнщ. Ахэр си 
акъылымкIэ зэзгъэзахуэурэ 
псын щIэу сокIуэ къуажэкхъэм. 
Зыми сыхуэзэу сепсэлъэну сы-
хуэ мейми, зыгуэрхэр къыщыс-
пэщIэхуэрт си гъуэгум, ауэ си 
щхьэр щIэIуауэ зыми семыплъу 
сыкIуэцIрыкIырт. 

Мыр Къущхьэхъу щыIэ Iэщы-
хъуэхэм яшхырейуэ щытащ. 
Абы щхьэкIэ Iэщышхуэми Iэщ 
цIыкIуми я лыр тыкъыр цIыкIуу-
рэ яупщIатэ г 6 - 10 хъууэ, псы 
щIыIэкIэ ятхьэщI, ягъэжэп-
хъыж, яшыу, пщтыру къэплъа 
тхъум лы гъэжэпхъар мыIув 
дыдэу тебэм иралъхьэри, чым-
чыркIэ зэIащIэурэ вэгъу къыт-
рищIэным нэсыхукIэ ягъажьэ. 
ИужькIэ мафIэр цIыкIу дыдэ 
ящI, бжьыныху укъэбзар цIыкIу-
нитIэу яупщIатэ, лым халъхьэри 
зэIащIэурэ ягъажьэ. Бжьы ны-
хум дыщафэ къищIу щыщIи-

Холестерин зи куэдым нартыхум къыхэщIыкIа шхыныгъуэ куэд 
ишхыреймэ, холестериныр мащIэ ещI, Iэпкълъэпкъым хэлъ лей ри 
къыхеху.

Лы цIынэм мэ къимыщтэн щхьэкIэ шэрджэсхэм фо щахуэу 
 щытащ.

Мыващхъуэр къущхьэхъу кърахырт. Езы мывэр памцIэ цIыкIуу 
щытщ. Ар сапэкIэ ятхъунщIырт, сабэм хуэдэу къытекIар уIэгъэм 
трагъэщащэрти уIэгъэр хъужырт.

КIэртIофым къыхэщIыкIа шхыныгъуэ куэд зышхыр пшэр мэхъу.
Iэщышхуэ, Iэщ цIыкIухэм ял гъэвар щашхкIэ адыгэхэм бжьыныху 

шыпсым пIастэ ирагъэпщIыркъым, ирагъэпщIыр лыращ.
ЩIалэ къыхуалъхуамэ, фокIэ пщауэ хугу хьэжыгъэ яшхырт, щIа-

лэр гъур мэхъу жаIэрти.
ХьэлIамэ кIупIинэм хуабэу шэ, шху дэщIыгъуу щIэх-щIэхыурэ 

пшхымэ, абы Iэпкълъэпкъыр егъэкъабзэ, напIэ зэлъахэри егъэ-
хъуж.

Лъыр зи мащIэ цIыхум щынэ цIыкIу хуаукIырти и тхьэмщIыгъур 
хуабэу кърахт, тыкъыр цIыкIуу яупщIатэрти имыгъэныщкIуу 
 ирагъэгъэлъэтэхырт. Хуэмышхыу Iумпэм ищIмэ, ягъэвэпхъырт.

ЕкIуэкIыу: 1. Фадэ фIыуэ 
щIэзыкIар апхуэдэу мэхъу. 3. 
«Мы уэшх къригъэжьам ди-
уфэнщIынущ» жаIэри, хьэн-
дыркъуакъуэхэр абы хэпкIэ-
жащ. 5. Адыгэ псалъэжьым 
зэрижиIэмкIэ, ар лъакъуэн-
шэщ. 6. Колхоз мэлыхъуэ - 
жьым IэщIэшхыхьа мэлыр абы 
ихьауэ трелъхьэ. 9. «Мыпхуэдэ 
лIыгъэ зесхьащ» жиIэу зи щхьэ 
щытхъужь гуэрым гупым хэт зы 
щIалэм къредз: «Уи шыпхэм … 
пысу зекIуэ укъикIыжа нэхъей, 
сыту Iейуэ уи бгъэр къиб-
гъэкIрэ!» 11. СабийгъэгуфIэу, 
илъэсыщIэ жэщым ипэ къи-
хуэу, унэм щIагъэувэ жыг. 15. 
Языныкъуэ къулыкъущIэш хуэ-
хэм (цIыхум Iуэхутхьэбзэ яхуэ-
зыщIэ IэнатIэ зыкъомым пэ-
рытхэми) къамылэжьауэ, щэ-
хуу нэгъуэщIхэм къыIах ахъшэ. 
16. УнафэщIым и хьэр псафэ 
хуэзышэну хьэзыр цIыху. 19. 
Дзыгъуэр щытхъэ нартыху 
 хъумапIэ. 20. … и губжьыр 
 кхъуэм щехьэ. 21. А пхъэ щхьэ-
мыщхьэ цIыкIур апхуэдизкIэ 
 гуащIэщи, уи Iур зэрегъалъэ. 

Къехыу: 1. Дэлъей-къе-
лъыхыу, Iэщ цIыкIу дырий-
псырий. 2. Аслъэнми, къап-
лъэнми, хьэIуцыдзми ар яш-
хыркъым, ауэ мыщэм фIэфI 
дыдэщ. 3. ЦIыху ерыщыр а 
псэущхьэм и хьэлкIэ ира-
гъэщхь. 4. Зимыхьэпшып щэ -
хуу зыгъэкIуасэ. 5. Уафэ лъа-
щIэм щызеджадэ «бжьэхуц» 
гуартэ. 7. Жьэ бзаджэ зыщIэт 

И  пыкIэр
IэфIщ

ЛыцIыкIулыбжьэ, 
пIастэкум илъу

дзэм, шыбжий сыр хьэжа ха-
кIутэри, зэIащIэурэ дакъикъитI-
щыкIэ ягъажьэ мафIэ цIыкIукIэ. 
ИтIанэ псы щIыIэ щIакIэ, ма-
фIэр ин ящI, шыуаныщхьэр тра-
пIэри, мафIэ щабэм тету хьэзыр 
хъуху трагъэт. Лыр жьымэ, псыр 
щIэвэщIэнкIэ хъунущ. Абы щы-
гъуэ псы щIакIэжри ягъажьэ. 
Лы жьам щIакIа псымрэ да-
гъэмрэ шыпсым хуэдэу щIэтын 
хуейщ, и фэр плъыжь дахэу. 
Лыр жьэху пIастэри ящI. Iэнэм 
щытрагъэувэкIэ пIастэм и кур 
кумб ящI, лы гъэжьар зэ ры-
зэщIэлъу абы иралъхьэ. Шхупс, 
махъсымэ, шей трафыхьыж.

Халъхьэхэр (зы цIыху Iыхьэ):
былымылу - г 300,
тхъууэ - г 50,
бжьыныху укъэбзауэ - г 20,
псыуэ - г 180-рэ,
шыгъуу, шыбжийуэ - узыхуейм 

хуэдиз.

КЪУБАТИЙ  Борис. 

Пшапэ зэхэуэгъуэ хъуат. ЦIыху-
хэм я унагъуэ Iуэхухэр зэ фIа-
гъэкIырт, жэщ мыхъу щIыкIэ.  
Ари дэгъуэт си дежкIэ. Уэрамым 
цIыху закъуэтIакъуэт тетыр. 
Кхъэм сыщынэсым куэбжэр да-
мэдазэу Iухауэ слъэгъуащ. Сэ 
псынщIэу сыдохьэ. Жыжьэу 
сыплъэмэ, лIыжь гуэр щытщ, и 
щIыбыр къэгъэзауэ, шэмэ-
джымкIэ удз цIынэ къихыу. Сэ 
псынщIэу сыкIуэцIрокIри, къы-
зогъуэт си анэ тхьэмыщкIэм и 
 кхъащхьэр. Е ди Тхьэшхуэ, си гур 
къипкIыным хуэдэу къоуэ. Си 
нэпсри къызэпижыхьауэ сы-
къыщиуду сыгъуэгыну сыхьэ-
зырщ, ауэ зызоIыгъ. Мис си анэм 
и кхъащхьэр, ахърэт нэхукIэ сып-
хуолъаIуэ, си анэ. Ауэ дэнэIэ си 

адэм и сыныр? Зызоплъыхь икIи 
гу лъыстэкъым ину си щхьэ 
сыхуэпсэлъэжу сызэрыщытым. 
Сынхэм тет цIэхэм седжэурэ 
къызокIухь.

- Хэт и кхъащхьэ узылъыхъуэр, 
си щIалэ? - зэхэсхащ си щIыба-
гъымкIэ. 

Сэ сыкъащтэри, сыкъы зэп-
лъэкIащ. Зы тэлайкIэ тIури ды-
дияуэ дызэплъыжу дыщытащ. Сэ 
сыкIиинрэ, сыгъынрэ, сыгуфIэн-
рэ сымыщIэжу сыздэщытым: 
«Сыту куэдрэ укъэта, си къуэ!» - 
жиIэри лIыжьыр къэпсэлъащ. 

- Си адэ! Сыту фIыт укъызэ-
рызгъуэтыжар! Тхьэшхуэм шы -
кур хузощI! Къысхуэгъэгъу си 
адэ! Иджы зэи узбгынэнукъым!

ПЩЫХЬЭЩIЭ  Симэ.

цIыхубз (цIыхухъухэми яхэтщ). 
8. Узижагъуэм и нэм … ущIоуэ. 
10. Зы сеныч дести къызы-
щIэмыкI, нобэ зекIуэ ахъшэ 
 жьгъей. 11. Шы гуартэ ира-
хужьамэ, абы кIэлъыщIэпхъуэ 
гуп. 12. Iуэху щIэн и жагъуэщ, 
ауэ … - ешхэ здэщыIэр и щIа-
сэщ. 13. БалигъыпIэ иува я 
 пхъур адэ-анэм зрат хамэ щIа-
лэжь. 14. … и кIэр и бийщ. 17. … 
лъакъуэ шкIэ иукIрэ? 18. Уна-
гъуэ Iэщ: къэгубжьауэ зыпэ-
щIумыгъахуэ, бжьакъуэпэкIэ 
укъ рихьэкIынщ. 

Зэхэзылъхьар
МЫЗ  Ахьмэдщ. 

ЛIэщIыгъуэ зи ныбжь «Адыгэ макъ»

Ислъэмейдэсхэр 
зыщыгуфIыкIа

«ТекIуэныгъэ Иным 
и лIыхъужьхэр»

Адыгэ Республикэм къы-
щыдэкI «Адыгэ макъ» газе-
тыр дунейм къытехьэн зэ ры-
щIидзэрэ илъэси 100 зэрыри-
къур 2023 гъэм игъэлъэпIащ. 
Абы теухуауэ ирагъэкIуэкIа 
гуфIэгъуэ зэхыхьэхэм я кIэух 
зэIущIэт дыгъэгъазэм и 
иужьрей махуэхэм къызэра-
гъэпэщар. 

КЪУЭКIЫПIЭМ щыпсэу 
лъэпкъ хэм я гъуазджэмкIэ 
къэрал музейм и къудамэу 
Мейкъуапэ дэтым щекIуэкIащ 
пшыхь дахэр. Къэрал IуэхущIа-
пIэхэм, жылагъуэ зэгухьэны-
гъэхэм, хъыбарегъащIэ Iэна-
тIэхэм я лIыкIуэхэр, щIэджы кIа-
кIуэхэр, творческэ гупхэр 
 щы зэхуэса Iуэхур къы зэ ри-
гъэпэщащ икIи иригъэкIуэкIащ 
«Адыгэ макъ» газетым и редак-
тор нэхъыщхьэм и къуэдзэ, 
 УФ-м щIыхь зиIэ и журналист 
Тау Замирэ. Адыгэ Республи-
кэм и Iэтащхьэ КъумпIыл Мурат 
редакцэм къыхуигъэхьа фIэ-
хъус тхылъым псом япэу къе-
джащ Замирэ. 

«Адыгэ макъым» цIыху зэчи-
ифIэ куэд щолажьэ. Газетыр 
лъэпкъ щIэныгъэм, адыгэ щэн-
хабзэм увыпIэшхуэ щызыубыд 
къыдэкIыгъуэу сыт щыгъуи щы-
тащ иджыри апхуэдэу къокIуэкI. 
Абы лъэпкъым дежкIэ мыхьэ-
нэшхуэ иIэщ жыпIэмэ, у щыуэ ну-
къым. ДяпэкIи, и гуа щIэм хэ-
мыщIу, нэхъри зиужь зэпыту 
екIуэкIыну си гуапэщ», - щыжеIэ 
КъумпIылым и хъу э хъум.

Абы и псалъэхэр диIыгъыу 
къэпсэлъащ АР-м Лъэпкъ Iуэху-
хэмкIэ, хамэ къэралхэм щыпсэу 
ди лъэпкъэгъухэм запы щIэ-
нымрэ хъыбарегъащIэ Iэна-
тIэхэмкIэ и комитетым и тхьэ-
мадэ Щхьэлахъуэ Аскэр. 
ЛIэщIыгъуэ псо зи ныбжь газе-
тым и хъыбар кIэщIу къэпIуэ-
тыфын хуэдэу зэрыщымытыр, 
нобэ щылажьэхэми, нэхъапэм 
Iуэху щызыщIахэми фIыщIэ ин 
зэрахуищIыр къыхэщу къэп-
сэлъащ Щхьэлахъуэр. Абы 
къы хигъэщащ «Адыгэ ма-
къым» и етIуанэ лIэщIыгъуэм 
зыужьыныгъэрэ ехъулIэныгъэу 
куэд къехъулIэну зэригуапэр, 
апхуэдэуи комитетым къыб-
гъэдэкI фIыщIэ тхылъхэр яри-
тащ ХъутIыжь Нусетэ, Ацу-
мыжъ Хьэлым, Ныбэ Анзор, Ан-

сыкъуэ Иринэ сымэ.
ТхылъымпIэм тедзауэ къы-

дэкIа газетым нэмыщIу, махуэ 
къэс интернетым адыгэбзэкIи, 
урысыбзэкIи, тыркубзэкIи хъы-
барыщIэхэр кърелъхьэ «Адыгэ 
макъым». Здынэса ныбжьым 
къаруущIэ къыхилъхьауэ, зэ-
маным декIуу мэлажьэ. 

- «Адыгэ макъыр» адыгэ 
 макъ зыщIыр мыбы щыла-
жьэхэм я закъуэкъым. Абы и 
щыIэныгъэр зи фIыщIэр нобэ 
ди зэIущIэм кърихьэлIахэрщ, 
республикэм щыпсэухэрщ, Iэ 
щIэзыдзхэрщ. Дэ ди лэжьы-
гъэр цIыхухэрщ зыхуэгъэзар. 
Абы къыхэкIыу, зэманым и ужь 
зыкъидгъанэркъым, щIэуэ къе-
жьэ псори ди щIэджыкIакIуэхэм 
къахуэсэбэпын хуэдэу ди Iуэхум 
зэрыхэтпщэным иужь дитщ, - 
жиIащ «Адыгэ макъ» газетым и 
редактор нэхъыщхьэ МэшлIо-
къуэ Саидэ. 

ВидеозэпыщIэныгъэ Iэмал-
хэр къагъэсэбэпу къызэхуэса-
хэм хъуэхъу псалъэкIэ зыхуа-
гъэзащ КъБР-м и Журналист-
хэм я зэгухьэныгъэм и тхьэ-
мадэ, «Адыгэ псалъэ» газетым 
и редактор нэхъыщхьэ Жыласэ 
Заурбэч, КъШР-м щытрадзэ 
«Черкес хэку» газетым и редак-

тор нэхъыщхьэ Абидокъуэ Лю-
санэ, Абхъаз Республикэм и 
лъэпкъ газет «Апсны»-м и ре-
дактор нэхъыщхьэ Анкваб Ахрэ 
сымэ. 

Илъэсым и кIэм, махуэшхуэр 
къыщыблагъэм, «Адыгэ ма-
къым» зэпеуэ иригъэкIуэкIауэ 
щытащ, «Хэт и псей нэхъ дахэ» 
жиIэу. ИлъэсыщIэ жыгхэр зы-
гъэувахэм редакцэм сурэт 
 кърагъэхьри, нэхъ дахэу къа-
лъытар къыхахащ. ТекIуэныгъэ 
къэзыхьа Делэкъуэ Динарэрэ 
Шагъундокъуэ Даринэрэ къра-
гъэблэгъащ зэхыхьэм. Абыхэм 
тыгъэ хуащIащ бзылъхугъэ 
IэпэIэсэ Бэджокъуэ Бэлэ и Iэ-
рыкI адыгэ ныпыр.

Редакцэр зи ужь итыр газе-
тыр тедзэн къудейкъым. АтIэ 
жылагъуэ гъащIэми жыджэру 
хэтщ. АР-м щылажьэ Адыгэ 
Хасэм и гъусэу блэкIа илъэсым 
хьэщIэщ зэIущIэхэр зэхашащ, 
апхэдэуи жану долажьэ АР-м и 
Бзылъхугъэхэм я зэгухьэны-
гъэм. Адыгэ Хасэм и тхьэмадэ 
ЛIымыщэкъуэ Рэмэзанрэ 
Бзылъ хугъэхэм я зэгухьэны-
гъэм и гуащэ Вэрокъуэ Хьэли-
мэтрэ гуапэу ехъуэхъуащ 
лъэпкъ газетым и редакцэм. 

Апхуэдэу гуапэу «Адыгэ ма-

къым» къыхуэкIуат Адыгей те-
левиденэм и лэжьакIуэхэри. Га-
зетым и цIэр зытет футболкэхэр 
зыщыгъ журналистхэр чэзууэ 
къеджащ абы и махуэшхуэм те-
ухуауэ Адыгэ Республикэм 
щIыхь зиIэ и журналист ТIэш 
Светланэ итха усэм. КъыжыIап-
хъэщ Адыгэ телерадиокомпа-
ниемрэ «Адыгэ макъымрэ» 
быдэу зэрызэпыщIар, зэрызэ-
дэлажьэр. Редакцэм щыла-
жьэхэм я Iуэху телевиденэм 
щыдагъэкIыу, тележурналист-
хэми тхыгъэ гъэщIэгъуэнхэр 
редакцэм къыхуахьу апхуэдэщ. 
Уеблэмэ я лэжьакIуэхэмкIэ 
щызэхъуажэр куэдрэщ. 

Пшыхьым кърихьэлIат рес-
публикэ гимназием и егъэ-
джакIуэхэри. Абыхэм нэры-
лъагъу къащIащ «Адыгэ ма-
къы м» зэреджэр. Газетым 
 пщэ рылъу зыхуигъэувыжхэм 
ящыщщ дяпэкIэ абы щылэжьэ-
нухэр къыхэхыныр, гъэ хьэ-
зырыныр. Мис абы и лъэныкъуэ-
кIэ журналистхэр еджапIэхэм 
япыщIащ. Республикэм и 
район хэм зэIущIэхэр щрегъэ-
кIуэкI, «Адыгэ макъым» Iуэху 
щызыщIэхэр ныбжьыщIэхэм 
йопсалъэ. АдыгэбзэмкIэ тхэ 
 къахэкIмэ, я гуапэу дэлэжьэ-
нущ, дэIэпыкъунущ, трагъэгуш-
хуэнущ икIи школым 
зэрыщIэсым хуэдэу яхуэтхэ 
зэрыхъунур гурагъаIуэ. 

Пшыхьыр ягъэдэхащ «О шад», 
«Синдикэ» къэфакIуэ гупхэм, 
Хъуран Азэ, Нэгъуей  Заур сымэ 
уэрэд жаIащ. Хъуран Iэзэ 
«Адыгэ макъым» и дамыгъэр 
дыщэ IуданэкIэ щыхэдыкIа 
илъэ сыщIэ шарыр редакцэм 
тыгъэ хуищIащ.

КъуэкIыпIэм щыпсэу лъэпкъ-
хэм я гъуазджэмкIэ къэ рал му-
зейм и къудамэу Мейкъуапэ 
дэтым и унафэщI ЩауэпцIэ-
къуэ Iэминат «Адыгэ макъыр» 
илъэсищэ зэрырикъуам теухуа 
зэхуэсхэр дахэу къы зэры зэ-
щIакъуэжар жиIащ икIи лъэп-
къым дежкIэ мыхьэнэ ин зиIэ 
газетыр лъэ быдэ тету етIуанэ 
лIэщIыгъуэм зэрыхыхьэр къы-
хигъэщащ. 

Газетым щылажьэ пщащэхэм 
Бэджокъуэ Белэ ида фащэхэр 
ящыгъыу утыкум къихьэри, 
пшы хьыр удж дахэкIэ зэхуа-
щIыжащ. 

НЭЩIЭПЫДЖЭ Замирэ. 

«ТекIуэныгъэ Иным и лIы-
хъужьхэр-2024» литературэ зэ-
пеуэм ирагъэблагъэ абы хэты-
ну, зи зэфIэкI еплъыжыну хуей 
дэтхэнэри. Мы гъэм ар иджы 
епщIанэу щекIуэкIынущ Уры-
сейм. Зэпеуэм ебгъэхь хъунущ 
Хэку зауэшхуэм теухуа литера-
турэ тхыгъэхэр (рассказхэр, эс-
сехэр, усэхэр), уэрэдхэр, сурэт-
хэр. Ар къызэрагъэпэщ 
 Уры сейм и ТхакIуэхэм я зэ-
гухьэныгъэм, УФ-м Зыхъу мэ-
жыныгъэмкIэ, ЩэнхабзэмкIэ, 
ЕгъэджэныгъэмкIэ и министер-
ствэхэм, Урысей къэрал библи-
отекэм, «Не секретно» тхылъ 
тедзапIэм. 

Iуэхум и мурад нэхъыщхьэщ 
Хэку зауэшхуэм и лIыхъужьхэм 
я фэеплъыр хъумэныр, щIэблэр 
хэкупсэу къэгъэхъуныр, ди лIы-
хъужьхэр щIалэгъуалэм егъэ-
цIыхуныр, хахуагъэ къызэ-
рымыкIуэ къыщагъэлъэгъуа зэ-
маным теухуа тхыдэ на-
пэкIуэцIхэм цIыхухэр иджыри 
зэ иригъэплъэжыныр. 

Зэпеуэр зэрекIуэкIыну щIы-
кIэм теухуа хъыбарым ущеплъ 
хъунущ «Герои Великой Победы 
2024» http://героивеликойпо-
беды.рф сайтым. Вконтакте 
http://героивеликойпобеды.рф, 
https://vk.com/gvp2017-м. 

ГЪУЭТ Синэ. 

Бахъсэн щIыналъэм и адми-
нистрацэм и пресс-IуэхущIа-
пIэм иджыблагъэ къызэри-
тамкIэ, Ислъэмей къуажэм 
дэт ЩэнхабзэмкIэ унэм ехьэ-
лIа зэгъэпэщыжыныгъэ лэ-
жьыгъэхэр къанэ щымыIэу 
зэфIагъэкIащ.

1957 ГЪЭМ яухуауэ щыта унэр 
жьы дыдэ хъури, 2010 гъэм 
зэхуащIауэ щытащ абы ущы-
лэжьэну, нэгузыужь Iуэхухэр 
щеб гъэкIуэкIыну шынагъуэ 
зэрыхъуам къыхэкIыу. 

Зэгъэпэщыжыныгъэ лэжьы-
гъэхэм хиубыдэу зэрахъуэкIащ 
унэм екIуалIэ бжьамийхэр, ток 
кIапсэхэр, унащхьэр, апхуэдэуи 
и IуплъапIэр къагъэщIэрэщIэ-
жащ, абы къедза утыкум ас-
фальт тралъхьащ, щIыхьэпIэм 
плиткэщIэ иралъхьащ, тетIыс-
хьэпIэхэмрэ пхъэнкIий идзы-
пIэхэмрэ бжэIупэм щагъэуващ, 
уэздыгъэхэр падзащ, цIы хухэр 
щызэхуэс хабзэ пэшым шэнти-
уэу 360-рэ щIагъэуващ. 

ЩIэрыщIэу къызэрагъэпэ-
щыжа ЩэнхабзэмкIэ унэм къа-
фэхэм, макъамэм, сурэт щIы-
ным зыщыхуэбгъасэ хъунущ. 
ЩIыналъэм къыщыдах Iуэху-
гъуэшхуэхэри щебгъэкIынкIэ 
мыр зыхуэныкъуэ щыIэкъым. 
Аращи, къуажэдэсхэм ябгъэ-
дэлъ зэчийхэм зрагъэужьыну, 
езым загъэпсэхуну Iэмал ягъуэ-
тыжащ. 

Лэжьыгъэхэр ирагъэкIуэкIащ 
«Щэнхабзэ» лъэпкъ пэхуэщIэм 
ипкъ иткIэ. ТеплъафIэ хъуа 
Щэн хабзэмкIэ унэр къызэIухы-
жыным ехьэлIа гуфIэгъуэ 
зэхыхьэ мазаем ирагъэкIуэкIы-
ну я мурадщ.

ХЬЭЩЫКЪУЕЙ Олег.

Пшыхь


